
ᒪᐡᑲᐁᐧᓂᒧᐃᐧᐣ
   ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ
ᐁᐦᐊᐠ ᐅᑕ ᒪᐊᐧᐨ ᐅᓂᒐᓂᔑᐊᐧᐣ ᑲᐃᐡᑯᓄᐃᐧᓂᐨ

ᑲᓯᑲᐧᐠ 2013



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 1ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᐁᑲᐧ ᐅᐅᐁᐧ ᒪᐡᑲᐁᐧᓂᒧᐃᐧᐣ 
ᓇᓇᑐᐠ ᐃᔑᒪᒋᑐᑕᐁᐧᒪᑲᐣ᙮ ᐁᑲᐧ 
ᑭᐣ ᑲᐅᓂᑭᐦᐃᑯᒪᐃᐧᔭᐣ* ᒥᓇ 
ᑲᑲᓇᐁᐧᓂᒪᐊᐧᓯᔭᐣ ᐅᑫᐧᓂᐊᐧᐣ 
ᓇᓇᑕᐊᐧᐸᑕᓂᐣ ᒥᓇ ᐱᑯ ᑫᑭᑐᑕᒪᐸᐣ 
ᐁᑲᐧ ᒥᓇ ᒋᓇᐡᑲᒪᐣ ᐃᐧᒋᐦᐃᐁᐧᐃᐧᐣ 
ᑲᐃᔑᐸᑭᑎᓂᑲᑌᐠ᙮
*ᐅᒪ ᒪᓯᓇᐦᐃᑲᓂᐠ, “ᐅᓂᑭᐦᐃᑯᒪ” ᑲᐃᓇᑲᓄᐨ ᐅᓂᑭᐦᐃᑯᒪᐠ ᒥᓇ ᑲᑲᓇᐁᐧᓂᒪᐊᐧᓱᐊᐧᐨ.

ᑫᑯᓀᐣ ᐅᐅᐁᐧ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ? 
ᐁᑲᐧ ᐅᐅᐁᐧ ᒪᐡᑲᐁᐧᓂᒧᐃᐧᐣ ᒪᐊᐧᐨ ᑭᒋᐃᔑᒋᑲᓂᐊᐧᐣ ᒥᓇ ᐱᑯ 
ᐁᓇᓇᐱᒪᓀᐣᒋᑲᓂᐊᐧᐠ᙮ ᐁᑲᐧ ᐃᔑᒋᑫᒪᑲᐣ ᐊᐧᐃᐧᔭ ᓇᐣᑕ ᐁᐃᐧᒪᒋᑐᑕᐊᐧᑲᓄᐃᐧᐨ 
ᒥᓇ ᐱᑯ ᒋᑯᑕᒋᐨ ᓇᐣᑕ ᑲᔭ ᒋᐅᒋᒪᒋᓭᐨ ᐃᐃᒪ ᐃᐡᑯᓄᐃᐧᑲᒥᑯᐠ ᐁᐣᐊᐣ ᐅᑕ 
ᐸᑲᓇᐃᐧᔭᐣ ᐅᒋ᙮ ᐁᑲᐧ ᐅᐅᐁᐧ ᒪᐡᑲᐁᐧᓂᒧᐃᐧᐣ ᐁᑲ ᑲᑲᐧᔭᑭᓭᐨ ᐊᐧᐃᐧᔭ ᐃᐃᒪ 
ᐅᐱᒪᑎᓱᐃᐧᓂᐠ ᑲᐅᒋᐅᔑᐅᒪᑲᐠ ᐅᐅᐁᐧ ᐃᔑᒋᑫᐃᐧᐣ᙮  

ᐁᑲᐧ ᐅᓇᑯᓂᑫᐃᐧᐣ ᐊᐊᐧᔑᒣ ᐃᐧᑭᑫᐣᑕᒪᐣ ᐅᐅᒪ ᐃᓇᐱᐣ http://www.e-laws.gov.on.ca

http://www.e-laws.gov.on.ca


ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 2ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᑲᑕᓴᐧᔦᑭᓇᑲᐧᑭᐣ ᒪᐡᑲᐁᐧᓂᒧᐃᐧᓇᐣ
ᐊᐦᐃ ᐅᓇ ᒪᐡᑲᐁᐧᓂᒧᐃᐧᐣ ᐁᑲ ᓇᐣᑕ ᓂᓂᒐᓂᐢ ᑲᐅᒋᑎᐨ ᐅᐱᒪᑎᓱᐃᐧᓂᐠ?
ᒥᔑᓇᐧᔦᐠ ᐃᔑᐢᑲᒪᑲᐣ ᐅᐅᐁᐧ ᒪᐡᑲᐁᐧᓂᒧᐃᐧᐣ᙮ ᐁᑲᐧ ᐅᑫᐧᓂᐊᐧᐣ ᑲᒪᒋᑐᒋᑫᒪᑲᑭᐣ:

• ᓇᓇᑲ ᑐᑕᒧᐃᐧᓇᐣ – ᐸᑭᑌᐦᐃᑫᐃᐧᐣ, ᑲᒋᐁᐧᐱᓂᐁᐧᐃᐧᐣ, ᐱᑯᓂᑫᐃᐧᐣ ᓇᐣᑕ ᑲᑭᒧᑐᐃᐧᐣ

• ᑲᒪᒪᒋᐦᐃᑭᑐᓇᓂᐊᐧᐠ – ᒪᒥᓯᐁᐧ ᐃᔑᓂᑲᒋᑫᐃᐧᐣ, ᒪᒪᒋᐦᐃᑭᑐᐃᐧᓇᐣ, ᓇᐣᑕ ᒪᒥᓯᐁᐧ ᐃᑭᑎᔭᐣ, ᒥᓇ ᒪᒥᓯᐃᐧᐦᐃᓇᑕᐧ ᐊᐧᐃᐧᔭᐠ

• ᑲᐊᐧᐃᐧᒋᐤᑐᓇᓂᐊᐧᐠ – ᐁᑲ ᐊᐧᐃᐧᔭ ᑲᐃᐧᐊᐧᒋᐊᐧᑲᓄᐃᐧᐨ ᓇᐣᑕ ᑲᓇᓇᑲᒋᐦᐊᑯᓄᐃᐧᐨ ᐁᑲᐧ ᒥᓇ ᑲᒪᒥᓯᐁᐧᐃᐦᓇᑲᓄᐃᐧᐨ

• ᒪᓯᓇᐦᐃᑫᐃᐧᐣ – ᐁᑲ ᑲᒥᓇᐧᔑᐠ ᒪᓯᓇᐦᐃᑫᐃᐧᐣ ᑕᐱᐡᑯᐨ ᑲᑭᒋᒪᒉᐣᑕᒥᐦᐃᐁᐧᒪᑲᐠ 

• ᒪᒪᑕᐃᐧᐱᐊᐧᐱᐠ ᑲᔭᐸᑕᐠ (ᒪᒥᓯᐃᐧ ᑲᐃᓇᑕᐸᐠ) – ᑲᒪᒥᓯᐁᐧ ᐃᓇᓯᓇᐦᐃᑲᓂᐊᐧᐠ ᒥᓇ ᑲᑭᒋᒪᒉᐣᑕᐦᐃᐁᐧᒪᑲᐠ ᐊᐦᐃ 
ᒪᒪᑕᐃᐧᐱᐊᐧᐱᐠ ᑲᔭᐸᑕᐠ ᓇᐣᑕ ᒪᒋᑭᑐᐃᐧᐣ ᑲᑕᑯᓂᑲᑌᐠ ᑲᔭᐸᑕᐠ ᒥᓇ ᐱᑯ ᑯᑕᑭᔭᐣ ᐃᔑᒋᑫᐃᐧᓇᐣ ᑲᐊᔭᒪᑲᑭᐣ᙮

ᑫᑯᓀᐣ ᐊᐦᐃ ᒪᒪᑕᐃᐧ ᐱᐊᐧᐱᐠ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ?
ᐊᐦᐃ ᐅᔕ ᒪᒪᑕᐃᐧ ᐱᐊᐧᐱᑯᐠ ᑲᐅᒋᐊᔭᒥᐦᐃᑐᓇᓂᐊᐧᐠ ᑐᑲᐣ ᐅᐅᐁᐧ ᑲᐃᓇᐸᑕᐠ:

•  ᑲᒪᒉᐣᑕᒥᔭᑲᓄᐃᐧᐨ, ᑲᓭᑭᒪᑲᓄᐃᐧᐨ ᓇᐣᑕ ᑲᐃᐧᑐᑕᐊᐧᑲᓄᐃᐧᐨ ᐁᑲᐧ ᑲᐃᐧᓇᓀᐯᐃᐧᔭᑲᓄᐃᐧᐨ 
ᐊᐃᐧᔭ᙮

•  ᐱᐊᐧᐱᑯᐠ ᑲᐅᒋᒪᓯᓇᐦᐃᑲᓂᐊᐧᐠ, ᒪᒋᑭᑐᐃᐧᐣ ᑲᑕᑯᓂᑲᑌᐠ ᑲᔭᐸᑕᐠ, ᑲᐃᐧᓇᓇᐯᐃᐧᔭᑲᓄᐃᐧᐨ 
ᓇᐣᑕ ᑲᔭ ᐊᐱᐣ ᐅᑐᑌᒪᐣ ᒋᐅᒋᒪᒉᓂᒥᑯᐨ᙮ 

•  ᓇᓇᑐᐠ ᑲᐃᓇᑲᓄᐃᐧᐨ ᑫᐅᒋᒪᒉᐣᑕᐠ ᒥᓇ ᑲᐧᐣᑕ ᑲᐊᐃᓇᒋᒪᑲᓄᐃᐧᐨ ᐊᐧᐃᐧᔭ ᒥᓇ ᑫᑯᓇᐣ ᐁᑲ 
ᑫᑭᐃᐧᒋᑲᑌᓂᑭᐸᐣ ᑲᔭᐸᑕᓂᓂᑭᐣ ᐁᑲᐧ ᑲᔭ ᒐᑲᑌᓯᒋᑲᓇᐣ ᒥᓇ ᒪᓯᓇᑌᓯᒋᑲᓇᐣ ᑲᔭᐸᑕᓂᓂᑭᐣ᙮

•  ᑲᐯᐱᑯ ᑭᒋᒪᒋᑐᑕᐁᐧᒪᑲᐣ ᒥᓇ ᐃᐧᓴᑲᐦᐃᑫᒪᑲᐣ ᐃᐃᒪ ᐱᒪᑎᓴᐃᐧᓂᐠ᙮

ᐁᑲᐧ ᐅᐣᑌᕑᐃᔪ, ᐃᐡᑯᓄᐃᐧᑲᒥᑯᐣ ᑲᓂᑲᓂᐡᑲᒥᐊᐧᐨ ᐸᑯᓭᐣᑕᑯᓯᐊᐧᐠ ᒋᐊᓄᑲᑕᒥᐊᐧᐨ ᐅᐅᐁᐧ 
ᒪᒪᑕᐃᐧ ᐱᐊᐧᐱᑯᐃᐧ ᒪᐡᑲᐁᐧᓂᒧᐃᐧᐣ ᑭᐡᐱᐣ ᐃᐃᒪ ᐊᔭᒪᑲᐠ ᐃᐡᑯᓄᐃᐧᑲᒥᑯᐠ᙮ ᓇᐣᑕ ᑲᔭ ᐅᑎᐡᑯᓂ 
ᒪᐡᑲᐁᐧᓂᒧᓂᐠ ᐅᒋᐊᓂᒥᔭᑲᓄᐃᐧᐨ ᒥᓇ ᐅᒋᓇᓀᐯᐃᐧᔭᑲᓄᐃᐧᐨ ᐊᐦᐃᐠ ᒪᒪᑕᐃᐧ ᐱᐊᐧᐱᑯᐠ ᒪᓯᓇᐦᐃᑲᐣ 
ᐅᒋᒪᑲᓂᓂᐠ ᐁᑲᐧ ᑯᑕᑭᔭᐠ ᐅᑎᐡᑯᓂᐠ ᐊᐧᐸᑕᒥᐊᐧᐨ ᑲᐧᐣ ᐊᐱᐣ ᐅᐦᐊᐧᐁᐧ ᐅᑎᐡᑯᓂ ᑕᐃᐧᐃᐡᑯᓄᓯᐣ᙮  

ᐊᓂᐣ ᒥᓴᐊᐧᐨ ᐁᐃᔑᓇᑲᐧᐠ ᐅᐅᐁᐧ ᒪᐡᑲᐁᐧᓂᒧᐃᐧᐣ ᑲᐧᓂᐣ ᒥᓴᐊᐧᐨ ᒋᓇᑕᐁᐧᐣᑕᑲᐧᐠ᙮



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 3ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᒪᐡᑲᐁᐧᓂᒧᐃᐧᐣ ᐅᒋᐊᔭᒪᑲᐣ ᑭᐡᐱᐣ ᐁᑲ ᐯᔑᐠ ᐊᐃᐧᔭ 
ᑲᑲᐧᔭᑭᓭᓂᐠ ᐅᐱᒪᑎᓱᐃᐧᐣ᙮ ᐁᑲᐧ ᐅᐅᐁᐧ ᑲᐃᒋᑲᑌᐠ 
ᓇᐣᑕ ᑲᔭ ᐯᔑᐠ ᐅᑎᐡᑯᓂ ᐁᐧᐡᑲᐨ ᐁᐅᒋ ᑕᓴᑭᐃᐧᓀᐨ 
ᓇᐣᑕ ᑲᔭ ᐸᑲᐣ ᐁᐅᑕᑲᓂᓯᐨ ᓇᐣᑕ ᑲᔭ ᐁᒥᔑᓂᓂᐨ 
ᐅᑐᑌᒪᐣ᙮

ᓇᑭᐡᑯᑕᑎᐃᐧᐣ ᐅᓇ ᐊᐦᐃ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ? 
ᐁᐡᑲᑦ ᐊᐧᐃᐧᔭᐠ ᐅᑎᓀᐣᑕᓇᐊᐧ ᐊᐦᐃ ᓇᑭᐡᑯᑕᑎᐃᐧᐣ ᐊᒥᐅᐁᐧ ᐯᔑᑲᐧᐣ ᒪᐡᑲᐁᐧᓂᒧᐃᐧᐣ ᐁᐃᓀᐣᑕᒥᐊᐧᐨ, ᐸᐸᑲᐣ ᐅᔕ 
ᐅᑫᐧᓂᐊᐧᐣ᙮

ᐁᑲᐧ ᐅᐅᐁᐧ ᓇᑭᐡᑯᑕᑎᐃᐧᐣ ᐊᐦᐃ ᑲᐃᒋᑲᑌᐠ ᓂᔑᐣ ᐊᐃᐧᔭᐠ ᐁᑲ ᑲᑌᐯᐤᑕᑎᐊᐧᐨ ᑕᐱᐡᑯᐨ ᐸᐸᑲᐣ ᑲᐃᓀᐣᑕᒥᐊᐧᐨ 
ᒥᓇ ᑲᐃᔑᒪᒥᑎᓀᐣᑕᒥᐊᐧᐨ᙮ ᐁᑲᐧ ᐅᑎᐡᑯᓂᐠ ᑭᐡᐱᐣ ᐁᓇᑭᐡᑯᑕᑎᐊᐧᐨ ᑲᐧᓂᐣ ᐊᐦᐃ ᒪᐡᑲᐁᐧᓂᒧᐃᐧᐣ ᑕᑲᐨ ᒋᐃᓇᑭᑌᐠ᙮ 
ᐁᑲᐧ ᐃᐧᐸᐨ ᐊᐊᐧᔑᔕᐠ ᐅᐅᐁᐧ ᐅᓂᓯᑐᑕᓇᐊᐧ ᑕᐱᐡᑯᐨ ᑯᑕᑭᔭᐣ ᐊᐃᐧᔭᐣ ᐸᐸᑲᐣ ᑫᑯᓂᓂ ᑲᐃᔑᑲᓇᐊᐧᐸᑕᒥᓂᐨ 
ᒥᓇ ᑲᐃᓀᐣᑕᒥᓂᐨ ᔕᑯᐨ ᑫᐃᐧᓇᐊᐧ ᐅᐅᐁᐧ ᐅᑕᓂ ᐱᒥᑭᑫᐣᑕᓇᐊᐧ ᑫᐃᔑᒪᒥᑎᓀᐣᑕᒥᐊᐧᐨ ᐁᑲᐧ ᐊᒥᐁᐧ ᐱᑯ ᑭᔭᐱᐨ  
ᑲᑭᒋᐅᐡᑲᑎᓯᐊᐧᐨ ᐁᐃᔑᐱᒥᑭᑫᐣᑕᒥᐊᐧᐨ ᐅᐅᐁᐧᓂ (ᑲᐱᒥᐅᐱᑭᓇᓂᐊᐧᐠ ᒪᓯᓇᐦᐃᑲᓂᐠ ᐃᔑᐃᐧᒋᑲᑌ ᐸᑭᑭᓂᑲᓂᐠ 26)᙮

ᐁᑲᐧ ᓇᑭᐡᑯᑕᑎᐃᐧᐣ, ᑲᑭᓇ ᐊᐃᐧᔭ ᐅᐊᐧᐁᐧᑌᑕᐣ ᒋᑎᐸᒋᑕᐠ ᑲᐃᓀᐣᑕᐠ ᐁᑲᐧ ᑲᐧᓂᐣ ᒥᐡᑯᐨ ᑫᑯᐣ ᐅᐅᒪ ᒋᐅᒋᒪᒋᓭᐠ᙮ 
ᒥᓇ ᑲᑭᓇ ᐊᐃᐧᔭ ᑲᐃᓇᒪᒋᐅᐨ ᐅᐊᐧᐁᐧᒋᑐᐣ ᒋᐃᐧᑕᐠ ᑲᐃᓀᐣᑕᐠ᙮ ᐁᑲᐧ ᐊᓂᐣ ᐊᐃᐧᔭᐠ ᑫᐃᔑᓇᑭᐡᑲᒥᐊᐧᐨ ᐅᐅᐁᐧ 
ᓇᑭᐡᑯᑕᑎᐃᐧᐣ ᐊᐦᐃ ᑫᑯᐣ ᐅᒋᒥᓄᓭ ᓇᐣᑕ ᑲᔭ ᐅᒋᒪᒋᓭ᙮ 

ᓇᑭᐡᑯᑕᑎᐃᐧᐣ ᐅᒋᒪᒋᓭ ᑭᐡᐱᐣ ᐊᐃᐧᔭ ᐁᑲ ᑲᐧᔭᐠ ᑲᐃᔑᒋᑫᐨ ᓇᐣᑕ ᑲᔭ ᑲᒪᒪᒋᑭᑐᐨ ᒥᓇ ᑲᑐᑕᐠ ᐁᑲ ᑲᒥᓇᐧᔑᓂᓂᐠ᙮ 
ᐊᒥᐁᐧ ᐊᐱᐣ ᐊᐊᐧᔑᒣ ᐅᐅᐁᐧ ᓇᑭᐡᑯᑕᑎᐃᐧᐣ ᐁᐅᒋᒪᒋᓭᐠ᙮ ᓇᑭᐡᑯᑕᑎᐃᐧᐣ ᐅᒋᐅᔑᐅᒪᑲᐣ ᑭᐡᐱᐣ ᐊᐱᐣ ᐅᐅᐁᐧ 
ᑲᓇᓇᐱᒪᒋᓭᐠ ᑫᑯᐣ ᒥᓇ ᐊᐱᐣ ᒪᐡᑲᐁᐧᓂᒧᐃᐧᐣ ᐅᒋᐅᔑᐅᒪᑲᐣ᙮ ᐁᑲᐧ ᓇᑫ ᓇᐊᐧᐨ ᐊᐃᐧᔭ ᐊᓂ ᑭᒋᒪᐡᑲᐁᐧᓂᒧ ᑭᐡᐱᐣ 
ᓇᑭᐡᑯᑕᑎᐃᐧᐣ ᑲᑕᑲᐧᐠ ᒥᓇ ᐱᑯ ᐊᐊᐧᔑᒣ ᐊᓂᔑᓭ ᑫᑯᐣ᙮ ᐁᑲᐧ ᐊᐃᐧᔭ ᐅᐅᐁᐧ ᑲᐃᔑᓭᐨ ᐊᒥᐁᐧ ᐱᑯ ᐁᐃᔑᓇᑲᐧᓂᓂᐠ 
ᐁᑕᐸᓭᓂᒧᐨ ᒥᓇ ᐱᑯ ᐁᑲ ᐁᑭᐃᑭᑐᐨ ᑲᐃᓀᐣᑕᐠ ᒥᓇ ᐱᑯ ᑲᐃᐧᐣ ᒪᐡᑲᐃᐧᓯᐃᐧᐣ ᓂᑕᔭᓯᐣ ᐁᐃᓀᐣᑕᐠ᙮ ᐊᒥᐁᐧ ᐅᐅᒪ 
ᐊᐦᐃ ᒪᐡᑲᐁᐧᓂᒧᐃᐧᐣ ᑲᐅᒋᐅᔑᐅᒪᑲᐠ᙮

ᐁᑲᐧ ᐃᐡᑯᓄᐃᐧᑲᒥᐠ ᐸᑲᐣ ᐅᑎᔑᑲᓇᐊᐧᐸᑕᐣ ᒪᐡᑲᐁᐧᓂᒧᐃᐧᐣ ᐁᑲᐧ ᓇᑭᐡᑯᑕᑎᐃᐧᐣ᙮ ᑐᑲᐣ, ᑭᐡᐱᐣ ᓇᑭᐡᑯᑕᑎᐃᐧᐣ 
ᑕᑲᐧᐠ, ᐃᐡᑯᓄᐃᐧ ᐊᓄᑭᓇᑲᐣ ᐅᑲᑲᑫᐧᐃᐧᒋᔭᐣ ᐅᑎᐡᑯᓂᐣ ᒥᓇ ᐱᑯ ᒋᓇᑐᑕᐊᐧᐨ ᑎᐸᒋᑕᒥᓂᐨ ᐅᑎᓯᓭᐃᐧᓂᐊᐧ ᒥᓇ ᐱᑯ 
ᒋᐃᐧᒋᔭᐨ ᐁᑲ ᐊᐊᐧᔑᒣ ᑫᑯᐣ ᒋᐅᒋᑭᒋᐃᓯᓭᓂᐠ᙮ 

ᐁᑲᐧ ᐊᐦᐃ ᒪᐡᑲᐁᐧᓂᒧᐃᐧᐣ ᑲᑕᑲᐧᐠ, ᐃᐡᑯᓄᐃᐧᑲᒥᑯᓂ ᑲᓂᑲᓂᐡᑲᐠ ᐊᐦᐃ ᑲᐊᓂᒪᐠ ᑎᐸᑯᓂᑫᐃᐧᐣ ᐅᑲᔭᐸᒋᑐᐣ ᐊᐦᐃ ᐅᑕ 
ᓇᐣᑕ ᐁᑲ ᓄᒪᑫ ᒋᐱᐃᐡᑯᓄᐃᐧᐨ ᓇᐣᑕ ᑲᔭ ᒋᐳᓂᐡᑯᓄᐊᑲᓄᐃᐧᐨ ᐅᐅᐁᐧ ᑲᐃᔑᒋᑫᐨ ᐅᑎᐡᑯᓂ᙮ 

ᐊᓂᐣ ᐁᔭᐱᑌᐣᑕᑲᐧᐠ ᐅᐅᐁᐧ ᒪᐡᑲᐁᐧᓂᒧᐃᐧᐣ? 
ᑲᐧᓂᐣ ᐃᐧᑲ ᒋᓇᑕᐁᐧᐣᑕᑲᐧᐠ ᒪᐡᑲᐁᐧᓂᒧᐃᐧᐣ ᒋᑭᑕᑲᐧᑭᐸᐣ᙮ ᑲᐧᓂᐣ ᒥᓇ ᒣᑲᐧᐨ ᑲᐱᒥᐅᐱᑭᐊᐧᐨ ᑲᐅᒋᐃᔑᓭᐠ 
ᑕᑭᐃᓀᐣᒋᑲᑌᓯᓄᐣ᙮ ᐁᑲᐧ ᓇᓇᑕᐃᐧ ᑭᑫᐣᒋᑫᐃᐧᐣ ᓇᑲᐧᐣ ᒪᐊᐧᐨ ᐅᐅᐁᐧ ᒪᐡᑲᐁᐧᓂᒧᐃᐧᐣ ᐁᒪᒋᒋᑫᒪᑲᐠ ᒥᓇ ᐱᑯ 
ᐅᑎᐡᑯᓂᐠ ᐁᑲᐧ ᐅᓂᑭᐦᐃᑯᒪᐠ ᒥᓇ ᑎᐯᐣᒋᑫᐃᐧᓇᐣ ᒥᓇ ᑕᔑᑫᐃᐧᓇᐣ ᐁᐅᒋ ᐊᓂᒥᐦᐃᑯᐊᐧᐨ᙮

ᐃᑫᐧᓂᐊᐧᐠ ᐊᐊᐧᔑᔕᐠ ᑲᒪᒋᑐᑕᐊᐧᑲᓄᐊᐧᐨ ᐁᑲᐧ ᑲᔭ ᑲᒪᐡᑲᐁᐧᓂᒧᐣᑕᐊᐧᐊᐧᐨ ᑯᑕᑭᔭᐣ ᐊᐊᐧᔑᔕᐣ ᒥᓇ ᐱᑯ 
ᐅᐱᒪᑎᓱᐃᐧᓂᐊᐧ, ᐅᑐᑕᒧᐃᐧᓂᐊᐧ ᐁᑲᐧ ᐅᐦᐊᐧᒋᒥᑕᐁᐧᒪᑲᓂᐊᐧᐣ ᑭᒋᒪᒋᓭᓂᐊᐧᐣ᙮ ᐁᑲᐧ ᑲᑫᑌᔭᑎᓯᓂᐨ ᐊᐃᐧᔭᐣ 
ᐅᑲᓇᑕᐁᐧᓂᒪᐊᐧᐣ ᒋᐃᐧᒋᐦᐃᑯᐊᐧᐨ ᒥᐡᑯᐨ ᒋᐅᒋᒥᓄᓭᐊᐧᐨ ᐅᑎᐡᑯᓄᓂᐊᐧᐠ ᐁᑲᐧ ᐅᐱᒪᑎᓱᐃᐧᓂᐊᐧᐠ᙮



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 4ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᐁᑲᐧ ᐯᔑᐠ ᓇᐣᑕ ᓂᐦᓯᐣ ᐅᐣᑌᕑᐃᔪ ᐅᑎᐡᑯᓂᐠ ᑲᑕᓯᐊᐧᐨ 
(29 ᐯᕑᐣᓭᐣᐟ) ᐊᒋᒧᐃᐧᐣ ᑲᑭᐸᑭᑎᓂᑲᑌᐠ ᐃᐧᒋᑫᒪᑲᐣ 
ᑲᐊᐧᓂᑐᑕᐊᐧᑲᓄᐊᐧᐨ ᐃᐃᒪ ᐃᐡᑯᓄᐃᐧᑲᒥᑯᐠ, ᐃᐃᐁᐧ 
2011 ᑲᑭᓇᓇᑲᒋᒋᑲᓂᐊᐧᑭᐸᐣ ᐁᑲᐧ ᐃᐃᒪ ᒪᒥᑎᓀᐣᒋᑲᐣ 
ᑲᐅᒋᐊᓄᑲᑌᐠ ᐅᐅᐁᐧ ᑎᐸᒋᒧᐃᐧᐣ ᑭᐅᒋᒪᑲᐣ (CAMH)᙮

ᐁᑲᐧ ᐅᑫᐧᓂᐊᐧᐠ ᐅᑎᐡᑯᓂᐠ ᑲᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᐅᒋ ᐊᓂᒥᔭᐊᐧᐠ, ᔑᑲᑌᐣᑕᒧᐊᐧᐠ, ᒥᑯᐡᑲᑌᓂᒧᐊᐧᐠ, ᐊᑯᓯᐊᐧᐠ ᐁᑲᐧ 
ᑕᐸᓭᓂᒧᐊᐧᐠ᙮ ᐁᑲᐧ ᑲᔭ ᐅᒋ ᑯᑕᒋᐊᐧᐱᓀᐊᐧᐠ ᒥᓇ ᐱᑯ ᐅᒋᒪᐡᑲᐁᐧᓂᒧᐊᐧᐠ ᐁᑲᐧ ᑲᔭ ᐊᐱᐣ ᒪᐊᐧᐨ ᑭᒋᔑᑲᑌᐣᑕᒧᐊᐧᐠ᙮ 
ᐊᑎᐟ ᐅᑎᐡᑯᓂᐠ ᐸᐸᓂᓭᐊᐧᐠ ᐃᐡᑯᓄᐃᐧᑲᒥᑯᐠ, ᒥᓇ ᓇᓯᓭᓂ ᐅᑭᑫᐣᑕᓱᓂᐊᐧ ᓇᐣᑕ ᐱᑯ ᑲᔭ ᐊᐱᐣ ᐳᓂᐡᑯᓄᐊᐧᐠ ᐅᓴᑦ 
ᐅᑕ ᑲᒪᐡᑲᐁᐧᓂᒧᐣᑕᑯᐊᐧᐨ ᑯᑕᑭᔭᐣ ᐅᑎᐡᑯᓂᐣ᙮

ᐊᐊᐧᔑᔕᐠ ᒥᓇ ᐅᐡᑲᑎᓴᐠ ᑲᑭᑫᐣᑕᒥᐊᐧᐨ ᒪᐡᑲᐃᐧᓯᐃᐧᐣ ᒥᓇ ᒪᐡᑲᐁᐧᓂᒧᐃᐧᐣ ᒋᔭᐸᒋᑐᐊᐧᐨ ᐊᐦᐃ ᐊᐱᐣ ᐅᑭᐱᑎᓇᓇᐊᐧ 
ᐁᑲ ᐊᐱᐣ ᐁᑭᑫᐣᑕᒥᐊᐧᐨ ᑲᐧᔭᐠ ᑲᑐᑕᒥᐊᐧᐨ ᒥᓇ ᑲᒪᒋᒋᑫᐊᐧᐨ᙮ ᐁᑲᐧ ᒥᓇ ᐊᓂᓯᓭ ᑲᐊᓂᑫᑌᔭᑎᓯᐊᐧᐨ ᓇᐣᑕ ᐊᐱᐣ 
ᐊᐊᐧᔑᒣ ᐁᔭᓂᒪᑎᓯᐊᐧᐨ᙮ ᒪᐊᐧᐨ ᑭᒋᓀᐣᑕᑲᐧᐣ ᐅᐅᐁᐧ ᐃᐡᒋᑫᐃᐧᐣ ᐃᐧᐸᐨ ᒋᑭᐱᑎᓂᑲᑌᐠ᙮

ᒪᒪᔭᑦ ᐅᓇ ᐃᔑᓇᑲᐧᓂᓂ ᓇᐯᓴᐠ ᒥᓇ ᐃᑫᐧᓭᓴᐠ ᑲᒪᐡᑲᐁᐧᓂᒧᐣᑕᐊᐧᑲᓄᐊᐧᐨ?
ᓇᐯᓴᐠ ᐁᑲᐧ ᐃᑫᐧᓭᓴᐠ ᑕᑭᒪᒪᐤ ᒪᐡᑲᐁᐧᓂᒧᐊᐧᐠ᙮ ᓇᐯᓴᐠ ᐃᐧᓇᐊᐧ ᑲᑭᒧᒋᐊᐧᑭᐊᐧᐠ ᐁᑲᐧ ᐃᑫᐧᓭᓴᐠ ᓇᓇᑲ ᑫᑯᓇᐣ 
ᐃᔑᒋᑫᐊᐧᐠ ᑐᑲᐣ ᑲᓇᓇᑲᒋᒋᔭᐊᐧᐨ ᐅᐃᐧᒋᐡᑯᓄᒪᑲᓂᐊᐧᐣ ᒥᓇ ᐱᑯ ᐁᑲ ᑲᐸᑭᑎᓇᐊᐧᐨ ᐅᐃᐧᒋᐡᑯᓄᒪᑲᓂᐊᐧᐣ 
ᒋᐃᐧᒋᐊᐧᐃᐧᒋᐃᐧᑯᐊᐧᐨ ᓇᐣᑕ ᒋᐃᐧᒋᒣᑕᐁᐧᒥᑯᐊᐧᐨ᙮ ᐁᑲᐧ ᑲᐊᓂ ᐊᐱᒋᑕᓴᑭᐃᐧᓀᐊᐧᐨ ᒪᒪᐤ ᓇᐯᓴᐠ ᒥᓇ ᐃᑫᐧᓭᓴᐠ 
ᐅᒋᒪᐡᑲᐁᐧᓂᒧᐊᐧᐠ ᐊᐦᐃ ᐅᑕ ᐁᒪᒪᓭᐁᐧᐃᑭᑐᐊᐧᐨ ᒥᓇ ᐱᑯ ᐁᑲ ᑲᐧᔭᐠ ᐁᐃᔑᑲᓇᐊᐧᐸᒧᐁᐧᐊᐧᐨ᙮

ᐊᐣᑎ ᑫᐅᒋᑭᑫᐣᑕᒪᐣ ᑭᐡᐱᐣ ᓂᑕᔭᐣ ᐁᑲᐧ ᓂᑐᐡᑲᑎᓯᑦ 
ᒪᐡᑲᐁᐧᓂᒧᐣᑕᐊᐧᑲᓂᐃᐧᐨ?
ᐁᐡᑲᑦ ᑲᔭ ᐊᐊᐧᔑᐡ ᑲᐧᓂᐣ ᒋᑭᑫᐣᑕᐠ ᐊᐦᐃ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᓂᐠ ᔕᑯᐨ ᐅᑭᑫᐣᑕᐣ ᐁᑲ ᐊᐃᐧᔭᐣ ᑲᐧᔭᐠ 
ᑲᑐᑕᒥᓂᐨ ᒥᓇ ᑲᐃᐧᓴᑲᐦᐅᑯᐨ, ᑲᒪᒉᐣᑕᒥᐦᐃᑯᐨ ᓇᐣᑕ ᑲᓭᑭᐦᐃᑯᐨ᙮ ᓇᐣᑕ ᑲᐧᓂᐣ ᑲᔭ ᑲᐅᒋᐃᐧᑕᒪᑯᓯᐣ ᐅᓴᑦ ᓇᐣᑕ 
ᒋᐃᓀᐣᑕᐠ ᐊᐊᐧᔑᒣ ᓂᑲᐱᑯᓂᑫ ᐃᐧᑕᐠ, ᒪᒪᔑᑫᒧᐨ ᓇᐣᑕ ᑕᑎᐸᒋᒧᐨ᙮

ᒪᒥᔑᑫᒧ ᒥᓇ ᐃᐧᑕᑦ

ᑲᒪᒥᔑᑫᒧᐨ ᑲᐃᐧᑕᐠ

ᑲᒪᒥᔑᒪᑲᓄᐃᐧᐨ ᐊᐃᐧᔭ ᒥᐡᑯᐨ ᒋᑕᔑᒪᒪᓂᐨ᙮ ᑲᐃᐧᑕᒪᐣ ᐃᐧᒋᐦᐃᐁᐧᐃᐧᐣ ᒋᒥᓂᑯᔭᐣ ᓇᐣᑕ ᐸᑲᐣ ᐊᐃᐧᔭ 
ᐁᑭᑫᓂᒪᐨ ᐁᒪᒋᑐᑕᐊᐧᑲᓄᐃᐧᐨ ᓇᐣᑕ ᒪᔭᑦ ᐁᐃᑭᑐᔭᐣ 
ᓇᐣᑕ ᐸᑲᐣ ᐊᐃᐧᔭ ᑲᐃᑭᑐᐨ ᐊᐱᐣ ᑲᔭ ᐁᐅᑕᐱᓂᑲᑌᓂᐠ 
ᐅᓇᑕᒧᑯᐣ᙮ 

(ᐅᐣᑌᕑᐃᔪ ᐅᑎᐡᑯᓄᐦᐃᐁᐧᐠ ᐱᒧᒋᑫᐃᐧᐣ (OTF) and Le Centre Ontarien de prévention des agressions (COPA), ᒋᒥᓄᓭᑭᐣ ᐃᐡᑯᓄᑲᒥᑯᐣ, 
ᐅᒉᒥᑲᓂᐱᓯᑦ 2012, ᐸᑭᑭᓂᑲᐣ 56)

ᑲᐧᓂᐣ ᑕᑲᐨ ᑭᑐᐡᑲᑎᓯᑦ ᑲᐃᐧᑕᒪᑯᓯᐣ ᑭᐡᐱᐣ ᓇᐣᑕ ᐃᓯᓭᐨ ᓇᐣᑕ ᑲᔭ ᐁᑲ ᒋᐃᐧᑕᐠ ᑭᐡᐱᐣ ᒪᒋᑐᑕᐊᐧᑲᓄᑫᐧᐣ ᑐᑲᐣ 
ᑲᐃᐧᒥᑲᓇᑲᓄᐃᐧᐨ ᑲᐧᓂᐣ ᑕᑲᐨ ᑭᒪᐡᑲᐁᐧᓂᒧᐣᑕᐊᐧᑲᓄᐃᐧᐨ ᑲᐃᒋᑲᑌᐠ ᐃᐃᐁ ᐅᑕ ᐃᔑᒋᑫᐃᐧᐣ᙮ ᐁᐡᑲᑦ ᑲᔭ ᐅᐡᑲᑎᓴᐠ 
ᐃᐧᓇᐊᐧ ᐱᑯ ᐅᐃᐧᐸᑭᑌᐡᑲᓂᐊᐧ ᐅᑎᓯᓭᐃᐧᓂᐊᐧ᙮ ᐅᓴᑦ ᓇᐣᑕ ᒋᒪᒉᐣᑕᒪᐣ ᒋᐃᓀᐣᑕᒧᐊᐧᐨ ᐊᐱᐣ ᐅᒪᒪᑕᐃᐧ ᑫᑯᓂᐊᐧ 
ᒋᐅᑕᐱᓇᒪᐧᐨ ᑐᑲᐣ ᒪᒋᑭᑐᓀᐡ ᑲᑕᑯᓂᑲᑌᐠ ᓇᐣᑕ ᑲᔭ ᒋᓇᓇᐯᐃᐧᓯᐊᐧᐨ ᑭᐡᐱᐣ ᐅᓂᑭᐦᐃᑯᐊᐧᐣ ᓇᑕᒪᑯᐊᐧᐨ᙮     



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 5ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᑭᐡᐱᐣ ᐁᑲ ᑲᔭ ᐊᓂᒧᑕᐠ ᐅᑎᓯᓭᐃᐧᐣ, ᐃᓯᓭ ᒋᓇᓇᑕᐃᐧ ᓂᓱᑕᐃᐧᓇᒪᓂᐣ ᑭᐡᐱᐣ ᑭᑕᔭᐣ ᒪᐡᑲᐁᐧᓂᒧᐣᑕᐊᐧᑲᓄᐃᐧᐨ᙮  
ᐁᑲᐧ ᐅᑫᐧᓂᐊᐧᐣ ᐅᒋ ᑲᓇᐊᐧᐸᑕᓂᐣ:

• ᐊᐊᐧᔑᔕᐠ ᑲᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᑲᐧᓂᐣ ᑲᐃᐧᐡᑯᓄᓯᐊᐧᐠ ᓇᐣᑕ ᑲᔭ ᑕᔭᑯᓯᐊᐧᐠ ᒥᑲᐧᐨ ᑲᐃᐡᑯᓄᓇᓂᐊᐧᐠ᙮

• ᓇᐣᑕ ᑲᔭ ᑲᐃᐧᐣ ᑕᐃᐧᐃᐧᒋᑕᐧᓯᐊᐧᐠ ᓇᓇᑲ ᑫᑯᓇᐣ ᑲᐃᔑᒋᑲᓂᐊᐧᐠ ᑭᐡᐱᐣ ᑯᑕᑭᔭᐣ ᐅᑎᐡᑯᓂᐣ ᑲᐃᐧᒋᐦᐃᐁᐧᓂᐨ᙮

• ᓇᐣᑕ ᑲᔭ ᑕᑭᒋᐸᑲᓀᐣᑕᑯᓯᐊᐧᐠ᙮

• ᓇᐣᑕ ᑲᔭ ᐅᔓᓂᔭᓂᒧᐊᐧᐣ ᒥᓇ ᐱᑯ ᑯᑕᑭᔭᐣ ᑫᑯᓇᐣ ᐅᑲᐊᐧᐊᐧᓂᑐᓇᐊᐧ ᓇᐣᑕ ᒥᓇ ᒋᐱᑯᐡᑲᓂᐠ ᐅᐃᐧᓇᒋᑲᓂᐊᐧ 
ᑲᐱᑭᐁᐧᐊᐧᐨ ᓇᐣᑕ ᑲᔭ ᒋᐱᑯᐡᑲᓂᐠ ᐅᑕᐸᒋᒋᑲᓂᐊᐧᐣ ᐁᑲᐧ ᒥᓇ ᑲᐧᓂᐣ ᓭᓯᐠ ᑕᐃᓇᒋᒧᓯᐊᐧᐠ᙮

• ᐅᐡᑲᑎᓴᐠ ᑲᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᓇᐣᑕ ᑲᒪᒋᑐᑕᐊᐧᑲᓄᐊᐧᐨ ᐅᑲᓂ ᐊᓂᒧᑕᓇᐊᐧ ᐁᐃᐧᐳᓂᐡᑯᓄᐊᐧᐨ ᒥᓇ ᐱᑯ 
ᐁᓂᒪᒋ ᐸᐸᓂᓭᐊᐧᐨ ᓇᓇᑲ ᑫᑯᓇᐣ ᑲᑐᒋᑲᑌᓂᑭᐣ ᐁᐦᐊᐣ ᐅᑕ ᑭᐡᐱᐣ ᑯᑕᑭᔭᐣ ᐅᑎᐡᑯᓂᐣ ᑲᐃᐧᒋᐦᐃᐁᐧᓂᐨ᙮

ᓂᑕᔭᐣ ᐅᔕ ᒪᐡᑲᐁᐧᓂᒧᐣᑕᐊᐧᑲᓄ᙮ ᐊᓂᐣ ᑫᑭᑐᑕᒪᐸᐣ? 
• ᒪᐊᐧᐨ ᑲᐧᔭᐠ ᓇᑐᑕᐤ ᑭᑕᔭᐣ ᐁᑲᐧ ᒥᓇ ᒋᐃᐧᑕᒧᐊᐧᐨ ᐁᐃᔑᓇᑲᐧᓂᓂᐠ ᐁᑲ ᓇᐣᑕ ᒋᐅᒋᑭᒋᒪᒋᓭᐨ᙮

• ᒪᐊᐧᐨ ᒥᓇ ᑲᑫᐧᐸᔭᑌ ᐃᐧᑕᒪᐤ ᑫᑯᓇᐣ᙮ ᒪᓯᓇᐦᐊᓂᐣ ᐃᓯᓭᐃᐧᓇᐣ ᐁᑲᐧ ᒥᓇ ᒪᓯᓇᐦᐊᓂᐣ ᐊᓇᐱ ᑲᑭᐃᓯᓭᑭᐣ᙮

• ᐃᐧᒋᐦᐃ ᒥᓇ ᑭᓂᒐᓂᐡ ᒋᐊᐧᐸᑕᑭᐣ ᐁᐸᐸᑲᓂᓭᑭᐣ ᐊᐦᐃᐣ ᒪᓀᐣᒋᑫᐃᐧᐣ, ᒪᒪᔑᒧᐁᐧᐃᐧᐣ, ᐃᐧᑕᒪᑫᐃᐧᐣ ᐁᑲᐧ ᑎᐸᒋᒧᐃᐧᐣ᙮ 
ᒪᐊᐧᐨ ᒪᐡᑲᐃᐧᓯᐃᐧᐣ ᒋᐊᔭᒪᑲᐠ ᐊᐃᐧᔭ ᑲᐃᐧᑎᐸᒋᒧᐨ᙮ ᑲᐧᓂᐣ ᐊᐃᐧᔭ ᒪᒪᓂᓯᐣ ᑭᐡᐱᐣ ᑯᑕᑭᔭᐣ ᐅᑎᐡᑯᓂᐣ 
ᑲᐃᐧᑎᐸᒋᒪᐨ ᐊᐦᐃ ᐅᔓ ᐱᑯ ᑫᐃᐧᐣ ᒋᐃᐧᒋᔭᑲᓄᐃᐧᐨ ᐁᑲ ᓇᐣᑕ ᒋᑐᑕᐊᐧᑲᓄᐃᐧᐨ᙮ 

• ᐅᓇᑐᐣ ᒋᐊᐧᐸᒪᐨ ᒥᓇ ᒋᐊᔭᒥᔭᐨ ᑭᓂᒐᓂᐡ/ᑭᑐᐡᑲᑎᓯᑦ ᑲᐃᐡᑯᓄᐦᐃᑯᐨ ᓇᐣᑕ ᑲᔭ ᑯᑕᑭᔭᐣ ᐅᑎᐡᑯᓄᐦᐃᐁᐧᐣ 
ᑲᓇᓇᒪᔦᓂᒪᐊᐧᐨ ᓇᐣᑕ ᑲᔭ ᑲᓂᑲᓂᐡᑲᐠ ᐃᐡᑯᓄᐃᐧᑲᒥᑯᓂ᙮

• ᑕᔭᓂᒣᐣᑕᑲᐧᐣ ᐅᔕ ᐃᐧᓂᑯ ᔕᑯᐨ ᒪᐊᐧᐨ ᐃᑭᑐᐣ ᒋᑲᑫᐧ ᔑᐯᐣᑕᒪᐣ ᒥᐡᑯᐨ ᑲᐧᔭᐠ ᑭᓂᒐᓂᐡ ᒋᐃᐧᒋᑲᐸᐃᐧᑕᐊᐧᐨ ᐁᑲᐧ 
ᒥᓇ ᒋᐃᐧᒋᑕᐧᔭᐣ ᐊᐧᐁᐧᓇᒋᑲᑌᐠ ᐊᓂᐣ ᐅᐅᐁᐧ ᐊᐱᐣ ᑫᐃᔑᒪᑕᓄᑲᑌᐠ᙮ 

• ᒪᐊᐧᐨ ᐱᑯ ᑲᐧᔭᐠ ᓇᑐᑕᐣ ᒣᑲᐧᐨ ᐊᔭᒥᓇᓂᐊᐧᐠ᙮ ᐅᒋ ᐱᒥᑲᓇᐊᐧᐸᑦ ᑭᓂᒐᓂᐡ ᒣᑲᐧᐨ ᐊᔭᒥᓇᓂᐊᐧᐠ᙮ ᑭᐡᐱᐣ ᐃᐡᑯᓄᐃᐧ 
ᐊᓄᑭᓇᑲᐣ ᐁᑲ ᑭᐱᑎᓇᐠ ᐅᐅᐁᐧ ᒪᐡᑲᐁᐧᓂᒧᐃᐧᐣ ᐁᐦᐊ ᒥᐡᑯᐨ ᐃᐡᑯᓄᐃᐧᑲᒥᑯᓂ ᑲᓂᑲᓂᐡᑲᐠ ᐊᓂᒧᑕᒪᐤ᙮ ᑫᒋᓇᐨ 
ᓇᓇᑲᒋᑐᓇᐣ ᐊᐦᐃᐣ ᐊᐧᐁᐧᓇᒋᑫᐃᐧᓇᐣ ᑲᐧᔭᐠ ᐊᓄᑲᑌᐊᐧᑫᐧᐣ᙮

• ᐁᐦᐊ ᑲᔭ ᐊᔭᒥᐦᐃ ᐅᑭᐦᑭᓄᐊᒪᑫ ᓇᐣᑕ ᐅᒪᒪᑕᐁᐧᐃᐧ ᐅᑭᐦᑭᓄᐊᒪᑫ ᑭᐡᐱᐣ ᒪᐡᑲᐁᐧᓂᒧᐃᐧᐣ ᑕᑲᐧᓂᓂᑫᐧᐣ ᒣᑲᐧᐨ 
ᑲᒪᒣᑕᐁᐧᔭᑲᓄᐊᐧᐨ ᑲᐃᐡᑲᐧᐃᐡᑯᓄᓇᓂᐊᐧᐠ᙮

• ᔑᒪᑲᓂᐡ ᐃᐧᑕᒪᐤ ᑭᐡᐱᐣ ᒪᐡᑲᐁᐧᓂᒧᐃᐧᐣ ᑭᒋᐃᓯᓭᑫᐧᐣ ᓇᐣᑕ ᑲᔭ ᐊᐃᐧᔭ ᑲᑭᒋᒪᒋᑐᑕᐊᐧᑲᓄᐃᐧᐨ ᓇᐣᑕ ᑫᑯᐣ 
ᑲᔭᐸᑕᓂᓂᐠ ᑲᐅᒋᓇᒣᔭᐱᐣᓇᓇᑲᓄᐃᐧᐨ ᓇᐣᑕ ᑲᔭ ᑲᓂᒋᓇᑲᐧᓂᓂᐠ ᓇᐣᑕ ᒋᐅᒋᐃᓯᓭᐨ ᐅᑕᔑᑫᐃᐧᓂᐠ᙮ 



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 6ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᑲᐅᒋ ᓂᓱᑕᐁᐧᓂᒪᐨ ᒥᓇ ᑲᐃᐧᒋᐦᐃᓀᐣᑕᒧᒪᐨ ᑯᑕᑭᔭᐣ ᐊᐃᐧᔭᐣ 
ᐃᐃᐁᐧ ᒣᑲᐧᐨ ᓇᓇᑲ ᑲᐃᓇᒪᒋᐅᓂᐨ ᐃᐃᒪ ᐅᐱᒪᑎᓱᐃᐧᓂᐠ᙮ 
ᐁᐡᑲᑦ ᐅᐅᐁᐧ ᐸᐧᑕᐃᐧᓭ ᒣᑲᐧᐨ ᑲᐊᐊᐧᔑᔑᐃᐧᐨ ᐊᐃᐧᔭ ᐁᑲᐧ 
ᐸᓂᒪ ᐅᑕᓂ ᓂᓱᑕᐁᐧᐣᑕᐣ ᑲᐅᐡᑲᑌᓯᐨ᙮ ᒣᑲᐧᐨ ᑲᐊᐊᐧᔑᔑᐃᐧᐨ, 
ᐁᑲᐧ ᐊᐱᐣ ᐊᐊᐧᔑᔕᐠ ᑲᐊᐧᐸᒪᐊᐧᐨ ᐊᐃᐧᔭᐣ ᑲᑭᔑᐊᐧᓱᓂᐨ 
ᐊᒥᐁᐧ ᑫᐃᐧᓇᐊᐧ ᐊᐱᐣ ᐯᔑᑲᐧᐣ ᐁᐃᓇᒪᒋᐅᐊᐧᐨ᙮      
ᐃᐧᒋᐦᐃᐁᐧᐃᐧ ᒪᓯᓇᐦᐃᑲᐣ: ᐅᐱᑭᔭᐊᐧᓱᐃᐧᐣ ᑲᐊᓂᒧᑌᐠ, ᐸᑭᑭᓂᑲᐣ 25

ᐊᓂᐣ ᑫᑐᑕᒪᐣ ᓂᓂᒐᓂᐡ ᒋᐃᐧᒋᔭᐠ ᑲᒪᐡᑲᐁᐧᓂᒧᐣᑕᐊᐧᑲᓄᐃᐧᐨ?
ᐃᐡᑯᓄᐃᐧᑲᒥᐠ ᐃᐧᑕᓄᑭᑦ ᑭᐡᐱᐣ ᑭᓂᒐᓂᐡ ᒥᓇ ᑭᑐᐡᑲᑎᓯᑦ ᒪᐡᑲᐁᐧᓂᒧᐣᑕᐊᐧᑲᓄᐨ ᒪᐊᐧᐨ ᑲᐧᔭᐠ ᑭᑐᑕᐣ 
ᑲᐊᐧᐃᐧᒋᐦᐃᐁᐧᔭᐣ ᒥᓇ ᑲᐃᐧᑕᒪᐣ ᐊᐦᐃ ᒪᐡᑲᐁᐧᓂᒧᐃᐧᐣ ᐁᑲᐧ ᑲᐧᔭᐠ ᐁᐃᔑᒋᑫᒪᑲᐠ᙮

ᑲᐧᓂᐣ ᑕᑲᐨ ᑲᑕᓴᐧᑭᐃᐧᓀᔭᐣ ᑕᑲᓇᐊᐧᐸᒋᑲᑌᓯᓄᐣ, ᑭᔭᑦ ᐅᔕ ᐱᑯ ᑲᔕᔑᑭᐡᑲᐊᐧ ᑭᓂᒐᓂᐡ ᒋᔭᓂᒧᑕᐠ ᐅᐅᐁᐧ 
ᒪᐡᑲᐁᐧᓂᒧᐃᐧᐣ ᐃᔑᒋᑫᐃᐧᐣ ᐁᑲᐧ ᒥᓇ ᑲᐧᔭᐠ ᑫᑯᓇᐣ ᒋᐊᐧᐁᐧᑕᒪᐊᐧᐨ ᑐᑲᐣ ᐅᑫᐧᓂᐊᐧᐣ:

• ᐊᒥᐁᐧ ᐃᔑᓂᑲᑌᑲᐸᐃᐧᐣ ᑭᐡᐱᐣ ᑭᑫᐣᑕᒪᐣ ᐊᐱᐣ ᑫᑯᐣ ᐊᓂᓯᓭᐠ᙮

• ᐊᐃᐧᔭ ᐃᐧᑕᒪᐤ ᑲᑌᐸᑫᓂᒪᐨ ᓇᐣᑕ ᐅᑎᐡᑯᓄᐦᐃᐁᐧ, ᐃᐡᑯᓄᐃᐧᑲᒥᑯᓂ ᑲᓂᑲᓂᐡᑲᐠ, ᐃᐡᑯᓄᐃᐧᑲᒥᑯ ᐅᑕᐸᓇᐣ 
ᑲᐱᒥᐱᓱᐨ ᓇᐣᑕ ᑲᐊᓄᑭᐨ ᑲᔭᐱᑕᑭᔑᑲᓂᐠ ᐊᒥᐁᐧ ᐱᑯ ᒥᓯᐁᐧ ᐃᔑᐃᐧᑕᐣ ᐊᓂᐣ ᒪᔭᑦ ᑲᑭᐃᔑᓭᐠ᙮

• ᐊᓂᒧᑕᒪᐃᐧᐠ ᐁᐦᐊᐠ ᑭᐃᐧᒋᓂᑕᐃᐧᑭᒪᑲᓇᐠ ᐁᑲᐧ ᑭᑐᑌᒪᐠ ᐁᑲ ᒥᐡᑯᐨ ᒋᐃᓀᐣᑕᒪᐣ ᑲᐧᓇᐃᐧᔭ ᓂᐃᐧᒋᑲᐸᐃᐧᑕᐃᐧᑯᓯᐣ᙮

• ᐅᐅᒪ ᐃᔑᑭᑐᐣ ᐊᐊᐧᔑᔑᐃᐧ ᒪᒋᑭᑐᐃᐧ ᐊᑭᑕᓱᐣ 1-800-668-6868 ᓇᐣᑕ ᐅᐅᒪ ᐃᔑᑭᐃᐧᑌᐣ   
www.kidshelpphone.ca

ᓂᓂᒐᓂᔕᐠ ᐅᓇ ᑕᑭᐃᔑᓇᑲᐧᐣ ᑭᒪᐡᑲᐁᐧᓂᒧᐣᑕᐊᐧᐊᐧᐨ ᑯᑕᑭᔭᐣ ᐊᐊᐧᔑᔕᐣ?
ᐊᐊᐧᔑᔕᐠ ᑲᒪᐡᑲᐁᐧᓂᒧᐊᐧᐨ ᐊᐦᐃᐠ ᑲᔭ ᑕᔑᑐᑕᒥᐊᐧᐠ ᑲᐃᔑᑲᐯᔑᐊᐧᐨ ᓇᐣᑕ ᐃᐡᑯᓄᐃᐧᑲᒥᑯᐠ᙮ ᑲᐧᔭᐠ ᓇᓇᑲᑕᐊᐧᐸᒋᑫᐣ 
ᒥᓇ ᓇᑐᑕᐣ ᐃᐃᒪ ᑭᑲᐯᔓᐃᐧᓂᐠ᙮ ᑭᐊᐧᐸᑕᐣ ᐅᓇ ᑭᐡᐱᐣ ᑭᓂᒐᓂᐡ ᒪᐡᑲᐁᐧᓂᒧᐣᑕᐊᐧᑫᐧᐣ ᐅᐃᐧᒋᓂᑕᐃᐧᑭᒪᑲᓇᐣ?

ᐊᐊᐧᔑᔕᐠ ᑲᒪᐡᑲᐁᐧᓂᒧᐊᐧᐨ ᐁᐡᑲᑦ ᒪᐊᐧᐨ ᑭᒋᒪᐡᑲᐃᐧᓯᐊᐧᐠ ᒪᓇ ᐱᑯ ᐊᐧᐊᐧᓇᒋᑫᐊᐧᐠ ᐃᐃᒪ ᐅᑲᐯᔓᓂᐊᐧᐠ ᐁᑲᐧ ᒥᓇ 
ᒪᓀᐣᒋᑫᐊᐧᑎᓱᐊᐧᐠ ᐱᑎᑲᒥᐠ ᐅᑲᐯᔓᓂᐊᐧᐠ᙮ ᑭᐡᐱᐣ ᒪᒥᑎᓀᐣᑕᒥᐦᐃᑯᔭᐣ ᑭᓂᒐᓂᐡ ᒪᐡᑲᐁᐧᓂᒧᑫᐧᐣ ᑲᐧᔭᐠ ᑲᓇᐊᐧᐸᑦ 
ᐊᓂᐣ ᐁᐃᔑᑲᓇᐊᐧᐸᒪᑫᐧᐣ ᐅᐃᐧᒋᓂᑕᐃᐧᑭᒪᑲᓇᐣ ᐁᑲᐧ ᑫᑭᐣ ᒥᓇ ᐅᑐᑌᒪᐣ ᑲᐱᑭᐃᐧᑕᒥᑯᐨ᙮ ᐁᑲᐧ ᑭᐡᐱᐣ ᐁᑲ ᑲᐧᔭᐠ 
ᐊᐧᐃᐧᒋᒣᑕᐁᐧᒥᑎᐊᐧᐨ ᒥᓇ ᐁᑲ ᑲᐧᔭᐠ ᐃᔑᑲᓇᐊᐧᐸᒥᑎᐊᐧᐨ ᐊᒥᐅᒪ ᑫᐅᒋᑭᑫᐣᑕᒪᐣ ᐃᓴᐣ ᐁᒪᐡᑲᐁᐧᓂᒧᐣᑕᐊᐧᐊᐧᐨ ᑯᑕᑭᔭᐣ 
ᐊᐃᐧᔑᔕᐣ ᐃᐃᒪ ᐃᐡᑯᓄᐃᐧᑲᒥᑯᐠ᙮

ᐁᑲᐧ ᐊᐊᐧᔑᔕᐠ ᑲᒪᐡᑲᐁᐧᓂᒧᐊᐧᐨ ᒥᓇ ᐱᑯ ᑲᑭᓇᑐ ᒥᑲᓱᐊᐧᐨ ᑫᐃᐧᓇᐊᐧ ᓇᐣᑕ ᑕᑕᑯ ᐅᔕᐊᐧᐡᑯᓯᐊᐧᐠ, ᒥᐡᑭᐊᐧᔕᑫᐊᐧᐠ 
ᐁᑲᐧ ᐅᑭᐡᑭᑲᓂᐊᐧ ᑕᐱᑯᐡᑲᓂ᙮ ᓇᐣᑕ ᑲᔭ ᒥᐡᑕᐦᐃ ᔓᓂᔭᓇᐣ ᐅᑲ ᐊᔭᐊᐧᐊᐧᐣ ᒋᐊᑕᐊᐧᑫᐊᐧᐨ ᒥᓇ ᑫᑯᓇᐣ 
ᒋᐅᐡᑫᓇᑲᐧᓂᓂᑭᐣ ᑕᐱᐡᑯᐨ ᐃᑫᐧᓂᐊᐧᐣ ᐁᑲ ᑫᑭᑌᐱᑎᐸᐦᐊᒧᐊᐧᐸᐣ᙮ ᒥᓇ ᐅᑲᒪᐡᑲᐃᐧ ᐊᔭᓂᒧᒪᐊᐧᐣ ᑭᑐᑭᔭᐣ ᐊᐃᐧᔑᔕᐣ᙮

ᐁᑲᐧ ᐅᐅᐁᐧ ᒪᐡᑲᐁᐧᓂᒧᐃᐧᐣ ᐃᔑᔭᐃᐧᐣ ᓄᒪᑫ ᐱᑯ ᐱᒥᐡᑲᒪᑲᐣ ᑲᒪᐧᔦ ᑭᑫᐣᑕᑲᐧᐠ ᐁᑲᐧ ᑲᔭ ᑲᐅᒋᐃᓯᓭᐠ ᑫᑯᓇᐣ ᐊᐱᐣ 
ᑲᐅᒋᐊᑎᓭᑭᐣ ᒥᓇ ᐊᐃᐧᔭᐣ ᑲᑭᐊᐧᓂᔭᐊᐧᐨ ᐁᐦᐊ ᐊᐊᐧᔑᐡ ᓇᐣᑕ ᐅᐡᑲᑎᐡ᙮ ᐃᓯᓭᐊᐧᐠ ᐅᓇ ᐅᐅᐁᐧ ᑭᓂᒐᓂᔕᐠ?

ᐁᑲᐧ ᒪᒥᑎᓀᐣᑕᐣ ᐊᓂᐣ ᒪᒋᓭᐃᐧᓇᐣ ᒥᓇ ᓇᑭᐡᑯᑕᑎᐃᐧᓇᐣ ᐁᐃᔑᐊᓄᑲᑌᑭᐣ ᐃᐃᒪ ᑲᐃᔑᑲᐯᔑᔭᐣ᙮ ᑲᐧᔭᐠ ᐅᓇ 
ᐅᑫᐧᓂᐊᐧᐣ ᑭᑕᓂᒧᑕᒪᐊᐧᐠ ᑲᐃᐧᒋᔭᒪᑕᐧ? ᐁᑲᐧ ᐱᑯ ᒥᓇ ᑲᐧᔭᐠ ᐃᔑᐊᐧᐸᑕᐦᐃᐁᐧᔭᐣ ᑭᐱᒪᑎᓱᐃᐧᐣ ᑲᐧᓂᐣ ᐊᐱᐣ 
ᒪᐡᑲᐁᐧᓂᒧᐃᐧᐣ ᑕᐊᔭᒪᑲᓯᓄᐣ ᐁᑲᐧ ᒥᓇ ᑭᑭᓄᐦᐊᒪᐤ ᑭᓂᒐᓂᐡ ᐁᑲᐧ ᑭᔑᐊᐧᓱᓂᓂ ᑭᔭᐸᒋᑐᐨ᙮  

ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 7ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᒪᐊᐧᐨ ᑭᒋᓀᐣᑕᑲᐧᐣ ᒋᐃᐧᑕᒪᐊᐧᐨ ᑭᓂᒐᓂᐡ ᑫᑯᓀᓂᐦᐃ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ᙮ ᐃᐧᑕᒪᐤ ᒥᓇ ᑲᑕᓴᐧᔦᑭᓇᑲᐧᑭᐣ 
ᒪᐡᑲᐁᐧᓂᒧᐃᐧᓇᐣ ᐁᑲᐧ ᒥᓇ ᒋᑭᑫᐣᑕᐠ ᒪᐊᐧᐨ ᐁᒪᒋᑫᒪᑲᐠ᙮ ᑫᒋᓇᐨ ᑭᓂᒐᓂᐡ ᒋᑭᑫᐣᑕᐠ ᐁᑲ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ 
ᐁᒥᓇᐧᔑᐠ ᒥᓇ ᐱᑯ ᐁᑲ ᐃᐧᑲ ᐅᐅᐁᐧ ᒋᑭᒪᓀᐣᒋᑲᑫᐊᐧᐸᐣ᙮

ᐊᓂᐣ ᑫᑐᑕᒥᐊᐧᐨ ᐃᐡᑯᓄᐃᐧᑲᒥᑯᐣ ᐊᓄᑲᑕᒥᐊᐧᐨ ᒪᐡᑲᐁᐧᓂᒧᐃᐧᐣ 
ᑲᐃᒋᑲᑌᐠ?
ᐅᑎᐡᑯᓂᐠ ᑫᒋᐁᐧ ᑲᒪᐡᑲᐁᐧᓂᒧᐣᑕᐊᐧᐊᐧᐨ ᐊᐃᐧᔭᐣ ᓇᐣᑕ ᑲᔭ ᒪᒪᑕᐃᐧ ᐱᐊᐧᐱᐠ ᑲᔭᐸᒋᑐᐊᐧᐨ ᑕᑭᐅᒋᐅᓇᑯᓇᑲᓄᐊᐧᐠ᙮

ᐁᑲᐧ ᒪᐡᑲᐁᐧᓂᒧᐃᐧᐣ ᑲᐊᓂᒧᒋᑲᑌᐠ, ᐃᐡᑯᓄᐃᐧᑲᒥᐠ ᑲᓂᑲᓂᐡᑲᐠ ᐅᑕᔭᐣ ᐅᓇᑯᓂᑫᐃᐧ ᐯᐸᐣ ᑫᔭᐸᒋᑐᐨ᙮ ᐅᐣᑌᕑᐃᔪ 
ᐅᑭᒪᐃᐧᐣ ᐅᑕᔭᐣ ᐅᓇᑯᓂᑫᐃᐧ ᐯᐸᐣ ᐁᐦᐊ ᐃᐡᑯᓄᐃᐧᑲᒥᐠ ᑲᓂᑲᓂᐡᑲᐠ ᒋᔭᐸᒋᑐᐨ ᐊᓂᐣ ᐃᐃᐁᐧ ᒪᔭᑦ ᑫᐃᔑᐸᑭᑌᐡᑲᑭᐣ 
ᐃᔑᒋᑫᐃᐧᓇᐣ ᒥᓇ ᐱᑯ ᐅᑎᐡᑯᓂ ᑫᑭᐅᒋᑭᑫᐣᑕᑭᐸᐣ᙮ ᐁᑲᐧ ᐅᑫᐧᓂᐊᐧᐣ ᐊᑎᐟ ᑲᐊᓂᒧᒋᑲᑌᑭᐣ:

• ᒋᐳᓀᐣᑕᒥᐊᐧᐨ ᐊᐃᐧᔭ ᑲᑭᒪᒥᓯᐁᐧᐦᐃᓇᐨ ᓇᐣᑕ ᑲᑭᒪᓀᓂᒪᐨ

• ᒋᓇᐱ ᑲᓇᐊᐧᐸᑕᒪᓂᐣ ᐊᓂᐣ ᐁᐃᔑᐸᑯᓭᐣᑕᑯᓯᐨ ᐅᑎᐡᑯᓂ

• ᒋᐃᐧᑕᐱᒪᑕᐧ ᐅᓂᑭᐦᐃᑯᒪᐠ ᒥᓇ ᐅᑲᓇᐁᐧᓂᒪᐊᐧᓱᐠ

• ᓇᐣᑕ ᑲᔭ ᓂᑕ ᑭᔑᐊᐧᓯᐨ ᐊᐦᐃᐠ ᑭᑭᓄᐦᐊᒪᑫᐃᐧᑲᒥᑯᐠ ᐃᐧᒋᐦᐃᐁᐧᐃᐧᑲᒥᑯᐠ ᒋᐅᑎᓇᐠ

• ᓇᐣᑕ ᑲᔭ ᐅᑎᐡᑯᓂ ᐁᑲ ᓄᒪᑫ ᒋᐸᑭᑎᓇᑲᓄᐃᐧᐨ ᒋᐱᐡᐃᑯᓄᐃᐧᐨ

ᒪᐊᐧᐨ ᑲᑭᒋᐦᐃᓯᓭᐠ, ᐃᐡᑯᓄᑲᒥᐠ ᑲᓂᑲᓂᐡᑲᐠ ᑕᑭᐦᐃᑭᑐ ᑭᔭᑦ ᐱᑯ ᐊᐱᐣ ᐅᑎᐡᑯᓂ ᒋᐸᑭᑎᓇᑲᓄᐃᐧᐨ ᑲᐧᓂᑲ 
ᒥᓇ ᒋᐱᐃᐡᑯᓄᐃᐧᐨ ᑭᐡᐱᐣ ᐅᑕ ᐊᔕ ᒥᓇ ᐅᐅᐁᐧ ᑲᑭᐃᔑᓭᑯᐸᓀᐣ ᑐᑲᐣ ᑲᑭᑲᑫᐧᒪᐡᑲᐁᐧᓂᒧᐨ ᐅᓴᑦ ᐅᑕ ᓇᐣᑕ 
ᒋᐅᒋᒪᒋᓯᐊᐧᐨ ᐅᑎᐡᑯᓂᐠ᙮ ᐁᑲᐧ ᐃᑫᐧᓂᐊᐧᐠ ᑲᐃᓇᑲᓄᐊᐧᐨ ᑲᔭᑲᔐᔑᐊᐧᐨ ᒥᓇ ᑲᒥᑎᑎᐊᐧᐨ ᐅᑎᐡᑯᓂᐠ᙮ 

ᐁᑲᐧ ᐅᐅᐁᐧ ᑭᒋᐅᓇᑯᓂᑫᐃᐧᐣ ᐅᒋᐃᐧᒋᐦᐃᐁᐧᒪᑲᐣ ᐁᑲ ᐅᓴᑦ ᐊᐊᐧᔑᒣ ᒋᒪᓀᐣᒋᑲᓂᐊᐧᐠ ᐁᑲᐧ ᒥᓇ ᐁᑲ ᐅᑎᐡᑯᓂᐠ 
ᐊᐊᐧᔑᒣ ᒋᐅᒋᒪᑎᓭᐊᐧᐨ ᒥᓇ ᐱᑯ ᐅᑲᓇᐁᐧᓂᒥᑯᓂᐊᐧ ᑲᐧᔭᐠ ᒋᐃᔑᓭᓂᐠ ᐃᐃᒪ ᑲᔭ ᑲᑕᔑᐡᑯᓄᐊᐧᐨ᙮ ᒥᓇ ᐱᑯ ᑲᐧᔭᐠ 
ᐅᐅᐁᐧ ᐅᒋᑭᐦᑭᓄᐊᒪᑫᒪᑲᐣ ᐊᓂᐣ ᐅᑎᐡᑯᓂ ᑫᑭᐃᔑᑲᓇᐊᐧᐸᒥᑎᓯᐸᐣ ᐁᑲᐧ ᒥᓇ ᐅᐃᐧᒋᐦᐃᑯᓂᐠ ᑲᐧᔭᐠ ᒋᐦᐃᔑᒋᑫᐨ ᒥᓇ 
ᐱᑯ ᒋᑐᑕᐠ ᐊᓂᐣ ᒪᔭᑦ ᑫᐃᔑᐃᐧᒋᐊᐧᐨ ᑯᑕᑭᔭᐣ ᐊᐃᐧᔭᐣ᙮ 

ᐁᑲᐧ ᐃᐡᑯᓄᐃᐧᑲᒥᑯᐣ ᐅᑲᐃᐧᒋᔭᐊᐧᐣ ᐅᑎᐡᑯᓂᐣ ᐃᑫᐧᓂᐊᐧᐣ ᐅᑕ ᑲᑭᒪᐡᑲᐁᐧᓂᒧᓂᐨ ᐊᐊᐧᔑᔕᐣ ᐁᑲᐧ ᑲᔭ 
ᑲᑭᐱᒪᐡᑲᐁᐧᓂᒧᓂᐸᐣ ᐅᑎᐡᑯᓂᐣ ᐁᑲ ᒋᐅᒋᒪᑎᓭᓂᐨ ᐁᑲᐧ ᒥᓇ ᐃᑫᐧᓂᐊᐧᐣ ᑲᑭᐊᐧᐸᒥᑯᐊᐧᐸᐣ᙮ 

ᐁᑲᐧ ᐃᐡᑯᓄᐃᐧ ᐅᐱᒧᒋᑫᐠ ᐅᐅᐁᐧ ᐃᔑᓇᑕᐁᐧᐣᑕᑯᓯᐊᐧᐠ:

• ᐊᓄᑭᐃᐧ ᐅᓇᑯᓂᑫᐃᐧᓇᐣ ᑫᒋᓇᐨ ᒋᐊᓄᑲᑌᑭᐣ ᐊᐦᐃ ᐅᑕ ᒪᐊᐧᐨ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ

• ᒋᐅᓇᑌᑭᐣ ᐊᐧᐁᐧᓇᒋᑫᐃᐧᐣ ᒥᐡᑯᐨ ᒋᑭᐱᑎᓂᑲᑌᐠ ᒪᐡᑲᐁᐧᓂᒧᐃᐧᐣ ᒥᓇ ᒪᓀᐣᒋᑫᐃᐧᐣ

• ᒋᔭᐸᑕᑭᐣ ᐅᓇᑯᓂᑫᐃᐧᓇᐣ ᐊᔕ ᑲᐊᔭᒪᑲᑭᐣ ᐃᐃᒪ ᐃᐡᑯᓄᐃᐧ ᐱᒧᒋᑫᐃᐧ ᐅᓇᑯᓂᑫᐃᐧᓂᐠ᙮



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 8ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᐁᑲᐧ ᑲᑭᓇ ᐊᓄᑭᓇᑲᓇᐠ ᐸᑯᓭᐣᑕᑯᓯᐊᐧᐠ ᒋᐃᐧᑕᒥᐊᐧᐨ ᑭᐡᐱᐣ ᓇᐣᑕ ᐃᔑᒋᑫᐨ ᐅᑎᐡᑯᓂ ᑐᑲᐣ ᓇᐣᑕ ᑲᑲᑫᐧ 
ᒪᐡᑲᐁᐧᓂᒧᓂᐨ᙮ ᒥᓇ ᐱᑯ ᐃᐡᑯᓄᐃᐧᑲᒥᐠ ᑲᓂᑲᓂᐡᑲᐠ ᐸᑯᓭᐣᑕᑯᓯ ᑲᐧᔭᐠ ᒋᓇᓇᑲᒋᑐᐨ ᐅᐅᐁᐧ ᐃᔑᒋᑫᐃᐧᐣ᙮

ᐁᑲᐧ ᐊᓄᑭᓇᑲᓇᐠ ᐃᐧᓇᐊᐧ ᒪᔭᑦ ᑲᐃᐧᑕᓄᑭᒪᐊᐧᐨ ᐅᑎᐡᑯᓂᐣ ᐁᐦᐊᐠ ᐅᑕ ᐅᑎᐡᑯᓄᐦᐃᐁᐧᐠ ᒥᓇ ᑯᑕᑭᔭᐠ ᐊᓄᑭᓇᑲᓇᐠ 
ᐁᑲᐧ ᒥᓇ ᒪᔭᑦ ᐅᑎᐡᑯᓂᐣ ᑲᐃᐧᑕᓄᑭᒪᐊᐧᐨ ᐸᑯᓭᐣᑕᑯᓯᐊᐧᐠ ᒋᑲᑫᐧᐃᐧᒋᔭᐊᐧᐨ ᑲᒪᑎᓭᓂᐨ ᐁᑲᐧ ᒥᓇ ᑲᐧᔭᐠ ᒋᐃᔑᒋᑫᓂᐨ 
ᐅᑎᐡᑯᓂᐣ ᐃᑫᐧᓂᐊᐧᐠ ᐅᑕ ᒪᐊᐧᐨ ᑲᓂᑕ ᒪᐡᑲᐁᐧᓂᒧᓂᐊᐧᐨ᙮

ᐃᐡᑯᓄᐃᐧᑲᒥᑯᐃᐧ ᐅᐱᒧᒋᑫᐃᐧ ᐅᑕᐱᑕᒪᑫᐠ ᐸᑯᓭᐣᑕᑯᓯᐊᐧᐠ ᓇᓇᑲ ᐃᐧᒋᐦᐃᐁᐧᐃᐧᓇᐣ ᒋᐸᑭᑎᓇᒧᐊᐧᐨ ᒥᐡᑯᐨ 
ᑲᑭᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᒋᐃᒋᔭᑲᓄᐊᐧᐨ ᐁᐦᐊᐠ ᐅᑕ ᑲᔭ ᐃᑫᐧᓂᐊᐧᐠ ᑲᓂᑕ ᒪᐡᑲᐁᐧᓂᒧᐊᐧᐨ᙮

ᐁᑲᐧ ᐊᓄᑭᓇᑲᓇᐠ ᐃᐧᓇᓇᑕᐃᐧ ᑭᑫᐣᑕᒥᐊᐧᐨ ᐊᓂᐣ ᑫᑐᑕᒥᐊᐧᐨ ᑲᑫᐧᑭᐱᑎᓇᒥᐊᐧᐨ ᒪᐡᑲᐁᐧᓂᒧᐃᐧᐣ ᐃᐃᒪ 
ᐅᑎᐡᑯᓄᑲᒥᑯᐊᐧ ᐅᐅᒪ ᐃᓇᐱᐣ www.edu.gov.on.ca/eng/safeschools/reportingResponding.html  
ᐊᒋᒧᒪᓯᓇᐦᐃᑲᓇᐣ ᒋᐊᔭᒥᑐᔭᓂᐣ ᓇᐣᑕ ᑲᔭ ᐁᐦᐊ ᐃᐡᑯᓄᑲᒥᐠ ᑲᓂᑲᓂᐡᑲᐠ ᑲᑫᐧᒋᑦ ᒋᐊᐧᐸᑕᐦᐃᐠ ᐃᐃᒪ 
ᐅᑎᐡᑯᓄᐃᐧᑲᒥᑯᐠ ᑫᐃᐧᓇᐊᐧ ᑲᐱᒥᓂᔕᐦᐊᒧᐊᐧᐨ᙮  

ᐃᐡᑯᓄᑲᒥᐠ ᑲᓂᑲᓂᐡᑲᐠ ᐃᐧᐣ ᒪᔭᑦ ᐅᑲᔭᔭᒥᐦᐊᐣ ᐅᓂᑭᐦᐃᑯᒪᐣ/ᐅᑲᓇᐁᐧᓂᒪᐊᐧᓱᐣ ᐅᑕᔭᓂᐊᐧᐣ ᐅᑕ ᑲᐃᐡᑯᓄᓂᐨ ᒥᓇ 
ᐱᑯ ᑲᒪᐡᑲᐁᐧᓂᒧᐣᑕᐊᐧᑲᓄᓂᐨ ᓇᐣᑕ ᑲᔭ ᑲᒪᐡᑲᐁᐧᓂᒧᐣᑕᐃᐧᐁᐧᓂᐨ᙮

• ᐊᓂᐣ ᒪᔭᑦ ᑲᑭᐃᔑᓭᐠ

• ᐊᓂᐣ ᒥᓇ ᑲᑭᐃᔑᒪᒋᑐᑕᐊᐧᑲᓄᐃᐧᐨ ᐅᑎᐡᑯᓂ

• ᐊᓂᐣ ᒥᓇ ᑲᑭᐃᔑᐃᐧᒋᔭᑲᓄᐃᐧᐨ ᐁᑲ ᓇᐣᑕ ᒋᐃᑐᐨ ᐅᑎᐡᑯᓂ ᐊᐦᐃ ᐅᑕ ᑲᔭ ᐊᓂᐣ ᑲᑭᐃᓇᑯᓂᑲᓂᐊᐧᐠ ᑲᔭᓄᑲᑌᐠ 
ᐅᑎᐡᑯᓂᐠ ᐅᒪᑎᓭᐃᐧᓂᐊᐧ᙮  

• ᑫᑯ ᐃᐧᒋᐦᐃᐁᐧᐃᐧᓇᐣ ᑲᔭ ᑲᑭᐊᐸᑕᑭᐣ ᐅᑎᐡᑯᓂ ᑲᑭᒪᑎᓭᐨ ᐁᐃᐧᒋᔭᑲᓄᐃᐧᐨ᙮

ᐁᑲᐧ ᒥᓇ ᑯᑕᐠ:

• ᐃᐡᑯᓄᑲᒥᐠ ᑲᓂᑲᓂᐡᑲᐠ ᐅᑭᐦᐃᑯᒪᐣ ᐅᑲᐃᐧᑕᒪᐊᐧᐣ ᐊᓂᐣ ᐅᓂᒐᓂᔕᐣ ᐁᐃᔑᐃᐧᒋᐦᐃᒪᑲᓄᓂᐨ᙮

ᑭᐡᐱᐣ ᐁᒪᐡᑲᐁᐧᓂᒧᐣᑕᐊᐧᑲᓄᐨ ᓂᓂᒐᓂᐡ ᐊᓂᐣ ᐃᐡᑯᓄᐃᐧᑲᒥᐠ 
ᑫᐃᔑᐃᐧᒋᐦᐃᔑᐨ?
ᐃᐡᑯᓄᑲᒥᐠ ᐅᔕ ᐅᑲᑕᔭᓇᑐᐠ ᐅᓇᒋᑫᐃᐧᐣ ᐊᓂᐣ ᒪᔭᑦ ᑫᑭᐣ ᒥᓇ ᐅᑎᐡᑯᓄᓂᐠ ᐁᑲᐧ ᒥᓇ ᑯᑕᑭᔭᐠ ᐊᐃᐧᔭᐠ 
ᑫᐅᒋᐁᐧᑎᓭᓂᐠ ᐅᒋᑭᒧᒋ ᑎᐸᒋᒧᐊᐧᐨ ᒥᓇ ᐱᑯ ᑲᐊᐧᐸᒪᐊᐧᐨ ᑲᒪᐡᑲᐁᐧᓂᒧᓂᐨ ᐊᑎᐟ ᐊᐊᐧᔑᔕᐣ᙮

ᑭᐡᐱᐣ ᑭᓂᒐᓂᐡ ᒥᑯᐡᑲᑌᐣᑕᒥᐦᐃᐠ ᓇᐣᑕ ᑭᔭᐱᐨ ᑫᑯᐣ ᐃᐧᑭᑫᐣᑕᒪ, ᒪᑎ ᑲᑫᐧᑌᐣ ᐁᐃᐧᐊᐧᐸᑕᒪᓂᐣ ᐅᑫᐧᓂᐊᐧᐣ:

• ᐃᐡᑯᓄᐃᐧᑲᒥᑯᐃᐧ ᐅᐱᒧᒋᑫᐃᐧ ᐅᑕᐱᑕᒪᑫᐠ ᐅᑐᓇᑯᓂᑫᐃᐧᓂᐊᐧ ᒪᓯᓇᐦᐃᑲᐣ ᑲᔭᓄᑲᑌᐠ ᒪᐡᑲᐁᐧᓂᒧᐃᐧᐣ᙮

• ᐃᐡᑯᓄᑲᒥᐠ ᐸᑯᓭᐣᑕᒪᑫᐃᐧᓇᐣ ᑲᐃᓇᑌᑭᐣ ᐊᓂᐣ ᒪᔭᑦ ᐅᑎᐡᑯᓂᐠ, ᐅᑎᐡᑯᓄᐦᐃᐁᐧᐠ ᐁᑲᐧ ᑯᑕᑭᔭᐠ ᐃᐡᑯᓄᑲᒥᑯᐃᐧ 
ᐊᓄᑭᓇᑲᓇᐠ ᐊᓂᐣ ᒪᔭᑦ ᑫᑭᐃᔑᑲᓇᐊᐧᐸᒥᑐᐊᐧᐸᐣ᙮ 

http://www.edu.gov.on.ca/eng/safeschools/reportingResponding.html


ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 9ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

• ᐃᐡᑯᓄᑲᒥᐠ ᐁᑲᐧ ᐅᑕᐱᑕᒪᑫᐠ ᑲᐃᔑᐊᓄᑲᑕᒥᐊᐧᐨ ᒪᐡᑲᐁᐧᓂᒧᐃᐧᐣ ᐅᓇᒋᑫᐃᐧᐣ᙮ ᐅᐅᐁᐧ ᒪᓯᓇᐦᐃᑲᐣ ᐃᐧᑕᒪᑫᒪᑲᐣ 
ᐊᓂᐣ ᐃᐡᑯᓄᐃᐧᑲᒥᑯᐃᐧ ᐊᓄᑭᓇᑲᓇᐠ ᑫᐃᔑᐊᐧᐃᐧᒋᐦᐃᐁᐧᐊᐧᐨ᙮

• ᐃᐡᑯᓄᐃᐧᑲᒥᐠ ᐊᐦᐃ ᐅᑲᑫᐧᑌᐃᐧ ᐯᐸᓄᐠ ᒪᓯᓇᐦᐃᑲᑌᐊᐧᓄᐣ᙮ ᐁᑲᐧ ᐅᐅᐁᐧ ᑭᒧᒋ ᑲᑫᐧᑌᐃᐧ ᐯᐸᐣ ᐃᐡᑯᓄᐃᐧᑲᒥᑯᐣ 
ᐅᐃᐧᒋᐦᐃᑯᓇᐊᐧ ᐁᐅᒋᑭᑫᐣᑕᒥᐊᐧᐨ ᑭᐡᐱᐣ ᑲᐧᔭᐠ ᐃᓯᓭᑫᐧᐣ ᒥᓇ ᐅᓇᒋᑫᐃᐧᓇᐣ ᐃᓯᓭᐊᐧᑫᐧᐣ ᒋᑭᐱᑎᓂᑲᑌᐠ 
ᒪᐡᑲᐁᐧᓂᒧᐃᐧᐣ ᐃᐃᒪ ᐃᐡᑯᐃᐧᑲᒥᑯᐣ ᑲᑕᓯᑭᐣ. ᐁᑲᐧ ᑕᓱ ᓇᓂᔑᔭᑭ ᐅᐅᐁᐧ ᑐᒋᑲᑌ᙮  

ᐁᑲᐧ ᐊᓄᑭᓇᑲᓇᐠ ᑭᐡᐱᐣ ᑭᑫᐣᑕᒥᐊᐧᐨ ᑭᓂᒐᓂᐡ ᐁᒪᐡᑲᐁᐧᓂᒧᐣᑕᐊᐧᑲᓄᐃᐧᐨ ᐊᐦᐃᐠ ᐅᔕ ᐃᐡᑯᓄᐃᐧᑲᒥᑯᐠ 
ᑲᐅᒋᐱᑲᓄᓂᑯ᙮ ᑭᔭᑦ ᐱᑯ ᑲᔭ ᑭᓂᒐᓂᐡ ᐅᑐᑎᐡᑯᓄᐦᐃᐁᐧᒪᐣ ᑲᐊᐧᐸᒥᒪᐣ ᓇᐣᑕ ᑲᔭ ᑯᑕᑭᔭᐣ ᐅᑎᐡᑯᓄᐦᐃᐁᐧᐣ ᑭᓂᒐᓂᐡ 
ᑲᓇᓇᒪᔦᓂᒪᐨ ᐊᐦᐃ ᐅᑕ ᒋᐃᐧᒋᐦᐃᑲᐧ ᐊᓂᐣ ᐅᐅᐁᐧ ᑫᑭᐃᔑᐱᒪᓄᑲᑌᑭᐸᐣ ᐅᐅᐁᐧ ᐃᓯᓭᐃᐧᐣ᙮ 

ᐃᐡᑯᓄᐃᐧᑲᒥᑯᐣ ᐅᔕ ᐸᑯᓭᐣᑕᑯᓯᐊᐧᐠ ᑲᐧᔭᐠ ᒋᓇᓇᑕᐃᐧᑭᑫᐣᒋᑫᐊᐧᐨ ᐃᑫᐧᓂᐊᐧᐣ ᐅᑕ ᒪᐊᐧᐨ ᑲᒪᒥᑎᓀᐣᑕᒥᐦᐃᑯᔭᓂᐣ ᐁᑲᐧ 
ᑲᔭ ᐅᑎᐡᑯᓂ ᑲᐧᔭᐠ ᒋᑲᓇᐁᐧᓂᒪᑲᓄᐃᐧᐨ ᒥᓇ ᐱᑯ ᐁᑲ ᒋᐃᐧᒋᑲᑌᓂᐠ ᐅᑎᓯᓭᐃᐧᓇᐣ᙮

ᐃᐡᑯᓄᐃᐧᑲᒥᑯᐣ ᐅᔕ ᐅᑲᔭᓄᑲᓇᐊᐧᐣ ᐅᑎᐡᑯᓂᐣ ᑲᒪᐡᑲᐁᐧᓂᒧᓂᐨ ᐁᑲᐧ ᒥᓇ ᑲᔭ ᑲᓂᑕ ᐊᐧᐃᐧᒋᐦᐃᐁᐧᓂᐨ ᒥᓇ ᐱᑯ 
ᑲᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᐁᑲᐧ ᒥᓇ ᑲᐊᐧᐸᑫᐊᐧᐨ ᐁᑐᒋᑲᑌᓂᐠ ᐅᐅᐁᐧ ᐃᔑᒋᑫᐃᐧᐣ᙮

ᐃᐡᑯᓄᐃᐧᑲᒥᐠ ᐅᔕ ᐅᑕᔭᐣ ᑫᑯᓂᓂ ᑲᐱᒥᓂᔕᐦᐊᒧᐊᐧᐨ ᑭᐡᐱᐣ ᒥᑯᐡᑲᑌᐣᑕᒪᐣ ᐅᓴᑦ ᓇᐣᑕ ᑲᐧᓂᐣ ᒋᐃᐧᒋᐦᐃᔭᑲᓄᐨ 
ᓂᓂᒐᓂᐡ ᐃᓀᐣᑕᒪᐣ᙮ ᑭᐡᐱᐣ ᐁᑲ ᓇᐦᐁᐣᑕᒪᐣ ᐊᐦᐃ ᐃᐡᑯᓄᐃᐧᑲᒥᐠ ᑲᐃᔑᐊᓄᑲᑕᐠ ᑭᔭᑦ ᐅᔕ ᐱᑯ ᐁᐦᐊ ᑭᒋᐃᐡᑯᓄᑭᒪ 
ᐃᐃᒪ ᐃᐡᑯᓄᐃᐧ ᐱᒧᒋᑫᐃᐧ ᐅᑕᐱᑕᒪᑫᑲᐠ ᑲᑕᓇᐱᐨ ᑲᑭᑲᓄᓇ᙮

ᐁᑲᐧ ᒥᓇ ᑯᑕᐠ, ᓇᐣᑕ ᑲᔭ ᐁᐦᐊᐠ ᐅᐅᐁᐧᓂ ᑲᔭᓄᑲᑕᒥᐊᐧᐨ ᐃᐃᒪ ᐃᐡᑯᓄᐃᐧᑲᒥᑯᐠ ᐃᔑᐃᐧᒋᐦᐃᐁᐧᔭᐣ᙮ ᐁᑲᐧ ᐅᑫᐧᓂᐊᐧᐠ 
ᐃᐧᓇᐊᐧ ᐸᐸᒥᓯᐊᐧᐠ ᑲᐧᔭᐠ ᑫᑯᐣ ᒋᐃᓯᓭᐠ ᐃᐃᒪ ᐃᐡᑯᓄᐃᐧᑲᒥᑯᐠ᙮ ᐁᑲᐧ ᐃᐃᒪ ᑲᐃᐧᒋᐦᐃᐁᐧᐊᐧᐨ ᐁᐦᐊ ᓇᐣᑕ ᐃᐡᑯᓄᑲᒥᐠ 
ᑲᓂᑲᓂᐡᑲᐠ, ᐯᔑᐠ ᐅᓂᑭᐦᐃᑯᒪ, ᐊᓄᑭᓇᑲᐣ, ᐅᑎᐡᑯᓂ ᐁᑲᐧ ᐃᐡᑯᓂᑲᓂᓂᐃᐧᓂᓂ᙮

ᑲᐧᓂᐣ ᓂᓂᒐᓂᐡ ᒋᐃᐧᒋᐦᐃᐁᐧᐨ ᒪᐡᑲᐁᐧᓂᒧᐃᐧᓂᐠ…
ᑲᑭᓇ ᐅᔕ ᐊᐧᐃᐧᔭ ᐅᒥᑯᐡᑲᑯᐣ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ ᐁᑲᐧ ᒥᓇ ᑲᑭᓇ ᐅᔕ ᐊᐧᐃᐧᔭ ᑕᑭᐃᐧᒋᑕᐧ ᑭᐱᑎᓂᑲᑌᐠ᙮ 
ᑫᒋᓇᐨ 85 ᐯᕑᑕᐣᐟ ᐅᐅᐁᐧ ᑕᑲᐧᐣ ᐁᑲᐧ ᒪᐡᑲᐁᐧᓂᒧᐃᐧᐣ ᑲᐃᒋᑲᑌᐠ ᒥᔑᐣ ᐊᐃᐧᔭᐠ ᐅᐊᐧᐸᑕᓇᐊᐧ ᐅᐅᐁᐧ 
ᐃᔑᒋᑫᐃᐧᐣ᙮ ᐁᑲᐧ ᐅᑫᐧᓂᐊᐧᐠ ᑲᐊᐧᐸᑫᐊᐧᐨ ᒪᐊᐧᐨ ᑭᒋᐃᓀᐣᑕᒧᐊᐧᐠ᙮ ᒥᓇ ᐱᑯ ᑯᑕᒋᐊᐧᐠ ᒋᐃᐧᑕᒧᐊᐧᐨ ᓇᐣᑕ ᑲᔭ 
ᑲᐃᐧᐣ ᒋᐃᐧᐸᐸᒥᓯᐊᐧᐨ ᐅᓴᑦ ᐊᐱᐣ ᑫᐃᐧᓇᐊᐧ ᒋᒪᐡᑲᐁᐧᓂᒧᐣᑕᐊᐧᑲᓄᐊᐧᐨ ᐃᐁᓀᐣᑕᒧᐊᐧᐨ ᐁᑲᐧ ᒥᓇ ᐊᔑᒣ ᓇᐣᑕ 
ᒋᑐᑕᐊᐧᑲᓄᐃᐧᐨ ᐊᐦᐊᐁᐧ ᑲᒪᓀᓂᒪᑲᓄᐃᐧᐨ᙮ ᑭᔭᑦ ᐅᔕ ᐱᑯ ᑲᔭ ᒋᑭᒧᒋᐃᐧᑕᒧᐊᐧᐸᐣ ᐃᓯᓭᓂᐸᐣ᙮

ᑫᑭᐣ ᑲᑭᐃᐧᒋᔭ ᑭᓂᒐᓂᐡ ᒋᐊᓂᒧᑕᒪᐊᐧᐨ ᐊᐦᐃ ᒪᐡᑲᐁᐧᓂᒧᐃᐧᐣ ᐁᑲ ᐁᒥᓇᐧᔑᐠ ᑲᐃᒋᑲᑌᐠ ᐁᑲᐧ ᒥᓇ ᑫᐃᐧᐣ 
ᒋᑭᐃᐧᑕᒪᐊᐧᐸᐣ ᐊᐃᐧᔭᐣ ᓇᐣᑕ ᑲᔭ ᒋᑭᑭᒧᒋᐃᐧᑕᑭᐸᐣ᙮



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 10ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᑲᐧᔭᐠ ᑲᐊᐧᐊᐧᒋᐃᐧᑐᓇᓂᐊᐧᐠ ᑕᐃᐧᒋᐦᐃᐁᐧᒪᑲᐣ ᒪᐡᑲᐁᐧᓂᒧᐃᐧᐣ ᒋᑭᐱᑎᓂᑲᑌᐠ
ᑲᐧᓂᐣ ᐁᑕ ᑫᑯᓇᐣ ᑲᔭᐸᑕᑭᐣ ᑲᑲᑫᐧᑭᐱᑎᓂᑲᑌᐠ ᒪᐡᑲᐁᐧᓂᒧᐃᐧᐣ ᑲᑲᓇᐊᐧᐸᒋᑲᑌᐠ ᐊᐦᐃ ᐅᔕ ᑲᔭ ᐁᑲ ᐱᑯ 
ᒋᑭᐊᔭᒪᑲᑭᐸᐣ᙮ 

ᐊᐦᐃ ᑲᔭ ᑲᐧᔭᐠ ᐃᐧᒋᐃᐧᑐᐣ ᐅᒋᑕᑲᐧᐣ ᑭᐡᐱᐣ ᒪᐊᐧᐨ ᑲᐃᑭᑐᓇᓂᐊᐧᐠ᙮ ᒥᓇ ᐱᑯ ᑲᐧᔭᐠ ᐃᐧᒋᐃᐧᑐᐃᐧᐣ 
ᐅᒋᑭᒋᓀᓄᒥᑐᓇᓂᐊᐧᐣ ᓇᐣᑕ ᑫᒋᐁᐧ ᑲᐊᔭᒥᐦᐃᑐᓇᓂᐊᐧᐠ ᓇᐣᑕ ᑲᔭ ᒪᒪᑕᐃᐧ ᐱᐊᐧᐱᑯᐠ ᑲᐅᒋᐊᔭᒥᐦᐃᑐᓇᓂᐊᐧᐠ᙮ ᐁᑲᐧ 
ᐃᐃᐁᐧ ᒪᐊᐧᐨ ᑲᑭᒋᐊᓄᑲᑌᐠ ᑲᐧᔭᐠ ᐅᑎᐡᑯᓂᐠ ᒋᐃᔑᑲᓇᐊᐧᐸᒥᑐᐊᐧᐨ ᒥᓇ ᐱᑯ ᒋᑭᒋᓀᓂᒪᐊᐧᐨ ᑲᑭᓇ ᐊᐃᐧᔭᐣ᙮

ᐅᑎᐡᑯᓄᐦᐃᐁᐧᐠ, ᐅᓂᑭᐦᐃᑯᒪᐠ ᐁᑲᐧ ᑯᑕᑭᔭᐠ ᐊᐧᐃᐧᔭᐠ ᑲᐧᔭᐠ ᒋᑲᑫᐧ ᐃᔑᐱᒪᑎᓱᐊᐧᐨ ᒥᐡᑯᐨ ᑲᐧᔭᐠ ᒋᐃᔑᒋᑫᐊᐧᐨ 
ᐊᐊᐧᔑᔕᐠ ᑭᐡᐱᐣ ᐃᐃᐁᐧ ᐃᔑᐊᐧᐸᒥᑯᐊᐧᐨ ᒥᓇ ᐱᑯ ᑲᐧᔭᐠ ᒋᐊᐧᐃᐧᒋᐃᐧᑐᐊᐧᐨ᙮ ᐁᑲᐧ ᑭᐡᐱᐣ ᑭᒋᐊᔭᐠ ᑲᐧᔭᐠ 
ᐊᐧᐃᐧᒋᐃᐧᑐᐊᐧᐨ ᐊᒥᐁᐧ ᑭᐃᐧᓇᐊᐧ ᐊᐊᐧᔑᔕᐠ ᐯᔑᑲᐧᐣ ᑫᑐᑕᒧᐊᐧᐨ᙮

ᐅᑎᐡᑯᓂᐠ ᑲᐧᔭᐠ ᑲᐊᐧᐃᐧᒋᐊᐧᐊᐧᐨ ᑯᑕᑭᔭᐣ ᐊᐊᐧᔑᔕᐣ ᑲᐧᓂᐣ ᐃᐧᓇᐊᐧ ᑲᒪᐡᑲᐁᐧᓂᒧᓯᐊᐧᐠ ᐁᑲᐧ ᒥᓇ ᑲᐧᔭᐠ 
ᑯᑕᑭᔭᐣ ᐊᐊᐧᔑᔕᐣ ᐅᑲᑲᑫᐧ ᐃᐧᒋᔭᐊᐧᐣ ᐁᑲ ᒋᒪᓀᐣᒋᑫᓂᐨ ᒥᓂ ᐱᑯ ᑲᐧᔭᐠ ᑕᐃᐡᑯᓄᐊᐧᐠ᙮ ᐁᑲᐧ ᑲᐧᔭᐠ ᐃᐧᒋᐃᐧᑐᐣ 
ᑲᐊᐧᐸᑕᐦᐃᐊᐧᓂᐊᐧᐠ ᐊᒥᐁᐧ ᑫᒋᓇᐨ ᒪᐡᑲᐁᐧᓂᒧᐃᐧᐣ ᒋᑭᐱᑎᓂᑲᑌᐠ ᒥᓇ ᑲᐧᔭᐠ ᒋᐃᓯᓭᐠ ᐃᐡᑯᓄᐃᐧᐣ ᑲᐃᒋᑲᑌᐠ᙮



ᑲᐅᒋ ᑭᑭᓇᐊᐧᐸᑕᒧᐊᐧᐨ ᐅᓂᑭᐦᐃᑯᒪᐠ 11ᒪᐡᑲᐁᐧᓂᒧᐃᐧᐣ – ᑲᑭᓇ ᑲᑕᓯᔭᐠ ᑲᑭᐱᑎᓇᒥᐣ

ᐊᓂᐣ ᐁᐃᔑᐃᐧᒋᔭᔭᐠ ᐅᐣᑌᕑᐃᔪ ᐃᐡᑯᓄᐃᐧᑲᒥᑯᐣ ᒋᒧᓂᓭᑭᐣ
ᑭᐡᐱᐣ ᑲᐧᔭᐠ ᐁᐃᓯᓭᐠ ᐃᐡᑯᓄᐃᐧᑲᒥᑯᐠ ᒪᐊᐧᐨ ᐱᑯ ᑲᐧᔭᐠ ᑕᐃᐡᑯᓄᐊᐧᐠ ᒥᓇ ᑕᑭᑭᓄᐊᒪᐊᐧᑲᓄᐊᐧᐠ ᐊᐊᐧᔑᔕᐠ ᒥᓇ ᐱᑯ 
ᑲᐧᔭᐠ ᒋᑌᐱᓇᒥᐊᐧᐨ ᐅᑎᐡᑯᓄᓂᐊᐧ᙮

ᐊᐊᐧᔑᒣ ᐃᐧᑭᑫᐣᑕᒪᐣ ᑫᑯᐣ:

• ᑲᐧᔭᐠ ᑲᐃᓯᓭᑭᐣ ᐃᐡᑯᓄᐃᐧᑲᒥᑯᐣ. ᐁᑲᐧ ᐅᐅᐁᐧ ᓇᓇᑲᒋᒋᑫᐃᐧᐣ ᐃᐧᑕᒪᑫᒪᑲᐣ ᐊᓂᐣ ᐁᑐᒋᑲᑌᐠ ᑲᐅᓇᓴᑲᓄᐊᐧᐨ 
ᐅᑕᐱᑕᒪᑫᐠ ᑲᑕᓯᑭᐣ ᐃᐡᑯᓄᐃᐧᑲᒥᑯᐣ ᐊᐦᐃᐣ ᑲᔭ ᑫᐅᑎᓂᑲᑌᑭᐣ ᐃᐡᑯᓄᐃᐧ ᐊᐸᒋᒋᑲᓇᐣ ᒥᓇ ᐱᑯ ᑭᑭᓄᐊᒪᑫᐃᐧᓇᐣ 
ᐅᑎᐡᑯᓄᐦᐃᐁᐧᐠ ᒥᓇ ᐅᑭᒪᐠ ᑫᐅᑎᓇᒧᐊᐧᐨ᙮ ᐅᐅᒪ ᐃᓇᐱᐣ www.ontario.ca/acceptingschools

• ᐃᐡᑯᓄᐃᐧᑲᒥᐠ ᑫᒋᒥᒧᐁᐧᐃᐧ ᐱᐸᐣ ᐅᓂᑭᐦᐃᑯᒪᐠ ᑲᒥᓂᑕᐧ᙮ ᐁᑲᐧ ᓂᔑᑕᓇ ᓂᔓᔕᑊ ᐃᔑᑭᔑᐁᐧᐃᐧᓇᐣ ᐃᐣᐁᐧᒋᑲᑌ 
ᐅᐅᐁᐧ ᑲᑫᐧᑌᐃᐧ ᐯᐸᐣ᙮ ᐅᐅᒪ ᐃᓇᐸᐣ www.edu.gov.on.ca/eng/safeschools/climate.html

• ᐅᐣᑌᕑᐃᔪ ᐅᑐᓇᑯᓂᑫᐃᐧ ᐯᐸᐣ᙮ ᐁᑲᐧ ᐅᐅᐁᐧ ᑲᐅᓇᑯᓇᑲᓄᐃᐧᐨ ᐅᑎᐡᑯᓂ ᒥᓯᐁᐧ ᐱᑯ ᐅᐅᐁᐧ ᐊᐸᑕᐣ ᐃᐃᒪ 
ᐃᐡᑯᓄᐃᐧᑲᒥᑯᐠ ᒥᓇ ᐱᑯ ᑲᐧᔭᐠ ᒋᐃᓯᓭ ᐃᐃᒪ ᐃᐡᑯᓄᐃᐧᑲᒥᑯᐠ᙮ ᒥᓇ ᐱᑯ ᐃᐡᑯᑲᒥᐠ ᑲᓂᑲᓂᐡᑲᐠ ᐊᔭᓂ ᑫᔭᐸᒋᑐᐨ 
ᑲᐅᓇᑯᓇᐨ ᑲᒪᓀᐣᒋᑫᓂᐨ᙮ ᐁᑲᐧ ᒥᓇ ᐊᔭᒪᑲᐣ ᐊᐣᑎ ᐅᑎᐡᑯᓂ ᐃᐧᒋᐦᐃᐁᐧᐃᐧᓇᐣ ᑫᐅᑎᓇᐠ᙮ ᐁᑲᐧ ᐅᐅᐁᐧ ᒪᓯᓇᐦᐃᑲᐣ 
ᐅᐅᒪ ᐃᔑᑲᓇᐊᐧᐸᑕᐣ www.edu.gov.on.ca/extra/eng/ppm/145.pdf

• ᐸᑯᓭᐣᑕᒪᐃᐧᓇᐣ᙮ ᐁᑲᐧ ᐅᐅᐁᐧ ᐅᐣᑌᕑᐃᔪ ᐅᒪᓯᓇᐦᐃᑲᐣ ᐃᐧᒋᑲᑌ ᐊᓂᐣ ᐁᐃᔑᐸᑯᓭᐣᑕᑯᓯᐊᐧᐨ ᐃᐃᒪ ᐊᓄᑭᓇᑲᓇᐠ 
ᑲᐊᔭᐊᐧᐨ ᐃᐡᑯᓄᐃᐧᑲᒥᑯᐠ ᐁᐦᐊᐠ ᑲᔭ ᐅᑎᐡᑯᓂᐠ, ᐅᓂᑭᐦᐃᑯᒪᐠ, ᐊᓄᑭᓇᑲᓇᐠ ᐁᑲᐧ ᒥᓇ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ 
ᑲᑕᑲᐧᑭᐣ᙮ ᐅᐅᒪ ᐃᓇᐱᐣ www.edu.gov.on.ca/eng/safeschools/code.html

• ᐅᐣᑌᕑᐃᔪ ᐅᑐᓇᑯᓂᐃᐧ ᒪᓯᓇᐦᐃᑲᐣ ᑲᐃᐧᑭᐱᑎᓇᐠ ᒪᐡᑲᐁᐧᓂᒧᐃᐧᐣ᙮ ᐁᑲᐧ ᐅᐅᒪ ᐃᐧᒋᑲᑌ ᐊᓂᐣ ᐃᐡᑯᓇᐃᐧ 
ᐅᐱᒧᒋᑫᐃᐧ ᐅᑕᐱᑕᒪᑫᐠ ᑫᐃᔑᒪᐡᑲᐊᐧᑐᐊᐧᐨ ᐊᐦᐃ ᒪᐡᑲᐃᐧᓂᒧᐃᐧᐣ ᑲᑲᑫᐧ ᑭᐱᑎᓂᑲᑌᐠ᙮  
www.edu.gov.on.ca/extra/eng/ppm/144.pdf

• ᐃᐡᑯᓄᐃᐧ ᐱᒧᒋᑫᐃᐧᐣ ᓇᓇᑲ ᐊᐧᐁᐧᓇᒋᑫᐃᐧᓇᐣ᙮ ᐁᑲᐧ ᐅᐅᒪ ᐃᐧᒋᑲᑌ ᐊᓂᐣ ᐅᑭᒪᐃᐧᐣ ᐁᑲᐧ ᐃᐡᑯᓄᐃᐧ 
ᐱᒧᒋᑫᐃᐧ ᐅᑕᐱᑕᒪᑫᐠ ᑫᐃᔑᐃᐧᒋᐦᐃᑐᐊᐧᐨ ᐅᐣᑌᕑᐃᔪ ᐃᐡᑯᓄᐃᐧᑲᒥᑯᐣ᙮ ᐅᐅᒪ ᐃᓇᐱᐣ     
www.edu.gov.on.ca/eng/policyfunding/equity.html

• ᐅᐣᑌᕑᐃᔪ ᐅᑭᒪ ᐅᒥᑫᐧᐃᐧᐣ᙮  ᐁᑲᐧ ᐅᐅᐁᐧ ᒥᑫᐧᐃᐧᐣ ᐁᐦᐊᐠ ᒥᑕᓱ ᐃᐡᑯᓄᐃᐧ ᐅᑕᐱᑕᒪᑫᐠ ᒥᓇᑲᓄᐊᐧᐠ ᒥᓯᐁᐧ 
ᑲᐊᔭᒪᑲᑭᐣ ᐃᐡᑯᓄᐃᐧᑲᒥᑯᐣ ᒥᐡᑯᐨ ᐅᑕ ᑲᐧᔭᐠ ᑲᐃᓯᓭᓂᑭᐣ ᐅᑎᐡᑯᓄᑲᒥᑯᐊᐧ᙮ ᐅᐅᒪ ᐃᓇᐱᐣ   
www.edu.gov.on.ca/eng/safeschools/award.html

• ᐊᐊᐧᔑᔕᐠ ᐃᐧᒋᐦᐃᐁᐧᐃᐧ ᒪᒋᑭᑐᐣ.  ᐁᑲᐧ ᐅᐅᒪ ᐊᐊᐧᔑᔕᐠ ᐅᒋᐃᐧᒋᔭᑲᓄᐊᐧᐠ ᐁᑲᐧ ᑕᓱᑭᔑᑲ ᑕᐃᐧᓯᐣ᙮ ᐅᐅᒪ 
ᐃᔑᑭᐃᐧᑌᐣ www.kidshelpphone.ca ᓇᐣᑕ ᐅᐅᒪ ᐃᔑᑭᑐᐣ 1-800-668-6868.

http://www.ontario.ca/acceptingschools
http://www.edu.gov.on.ca/eng/safeschools/climate.html
http://www.edu.gov.on.ca/extra/eng/ppm/145.pdf
http://www.edu.gov.on.ca/eng/safeschools/code.html
http://www.edu.gov.on.ca/extra/eng/ppm/144.pdf
http://www.edu.gov.on.ca/eng/policyfunding/equity.html
http://www.edu.gov.on.ca/eng/safeschools/award.html
http://www.kidshelpphone.ca


BLEED

ᑭᔭᐱᐨ ᐃᐧᑭᑫᐣᑕᒪᐣ ᑫᑯᐣ:
• ᒪᐡᑲᐁᐧᓂᒧᐃᐧᐣ ᑲᔭᓂᒧᐣᐠ ᐅᓂᑭᐦᐃᑯᒪᐠ ᒋᐊᐧᐸᑕᒧᐊᐧᐨ ᐁᑲᐧ ᐅᑫᐧᓂᐊᐧᐠ ᑲᑭᐅᔑᑐᐊᐧᐨ PREVNet 

(Promoting Relationships and Eliminating Violence Network) ᐁᑲᐧ ᐅᐅᒪ ᐃᓇᐱᐣ   
www.prevnet.ca/BullyingResources/ResourcesForParents/tabid/390/Default.aspx

• ᐅᓂᑭᐦᐃᑯᒪ ᐅᑕᐸᒋᒋᑲᓇᐣ: ᐊᓂᐣ ᑫᑯᑕᐠ ᐅᓂᑭᐦᐃᑯᒪᐠ ᐃᐧᒋᔭᐨ ᐅᑐᐡᑲᑎᓯᒪᐣ᙮  ᐁᑲᐧ ᐅᐅᐁᐧ ᑭᑭᓄᐊᒪᑫᐃᐧ 
ᐊᐸᒋᒋᑲᐣ ᒥᐡᑕᐦᐃ ᐃᐧᒋᑲᑌ ᐊᓂᐣ ᐅᓂᑭᐦᐃᑯᒪᐠ ᑫᐃᔑᐊᐧᐃᐧᒋᐊᔭᐊᐧᐨ ᐅᑐᐡᑲᑎᓯᒥᐊᐧᐣ ᒣᑲᐧᐨ ᑲᐱᒥᐡᑯᓄᐃᐧᓂᐨ᙮ 
ᐁᑲᐧ ᐅᐅᒪ ᐃᓇᐱᐣ ᐊᐊᐧᔑᒣ ᑫᑯᐣ ᐃᐧᐧᑭᑫᐣᑕᒪᐣ 
www.ontariodirectors.ca/Parent_Engagement/Parent_Engagement.html

• ᑲᒥᓄᓭᐠ ᐃᐡᑯᓄᐃᐧᐣ᙮ ᐁᑲᐧ ᐅᐅᒪ ᒪᒪᑕᐃᐧ ᐱᐊᐧᐱᑯᐠ ᓇᑲᐧᓄᐣ ᓇᓇᑲ ᐃᐧᒋᐦᐃᐁᐧᐃᐧᓇᐣ ᑕᐱᐡᑯᐨ ᐊᐦᐃ 
ᒪᐡᑲᐁᐧᓂᒧᐃᐧᐣ ᑲᐊᓄᑲᑌᐠ ᐁᐦᐊᐠ ᐃᐡᑯᓄᐊᓄᑭᓇᑲᓇᐠ ᑫᐃᐧᒋᐦᐃᑯᐊᐧᐨ᙮ ᐅᐅᒪ ᐃᓇᐱᐣ www.safeatschool.ca

• ᒪᓯᓇᐦᐃᑲᐣ ᑲᐃᐧᒋᑫᒪᑲᐠ ᒣᑲᐧᐨ ᑲᐱᒥᐅᐡᑲᑎᓯᐨ ᐊᐧᐊᐧᔑᐡ᙮ ᐁᑲᐧ ᐅᑭᒪᐃᐧᐣ ᐅᐅᐁᐧᓂ ᑲᑭᐅᔑᑕᒧᓂᑫᐨ 
ᐁᑲᐧ ᓂᔓᔕᑊ ᓂᐃᐧᐨ ᓂᔑᑕᓇ ᓂᔭᓄᔕᑊ ᑲᑕᓴᑭᐃᐧᓀᐊᐧᐨ ᒪᐊᐧᐨ ᐅᐅᒪ ᑲᑭᒋᐊᓂᒧᒪᑲᓄᐊᐧᐨ ᒥᓇ ᐱᑯ ᐊᓂᐣ 
ᑫᑭᐃᔑᐃᐧᒋᔭᑲᓄᐊᐧᐨ᙮ ᐁᑲᐧ ᐅᐅᒪ ᐃᓇᐱᐣ www.ontario.ca/steppingstones

ᐁᑲᐧ ᑭᔭᐱᐨ ᐃᐧᑭᑫᐣᑕᒪᐣ ᑫᑯᐣ ᐅᐅᒪ ᐃᓇᐱᐣ
www.ontario.ca/acceptingschools 
ᒥᓇ ᐃᐧᓇᒋᒋᑫᔭᐣ ᒪᓯᓇᐦᐃᑲᓂ ᐯᐸᓄᓴᐣ ᑲᐁᐧᒥᑎᑯᔑᒪᑲᑭᐣ ᓇᐣᑕ ᑲᐸᑲᐧᔑᐃᐧᒪᑲᑭᐣ ᐅᐅᒪ ᐃᓇᐱᐣ 
www.ontario.ca/publications
ᐅᐅᒪ ᐃᓇᐱᐣ ᑭᔭᐱᐨ ᐃᐧᑭᑫᐣᒋᑫᔭᐣ ᐁᑲᐧ ᒥᓇ ᓇᓇᑲ ᐃᔑᑭᔑᐁᐧᐃᐧᓇᐣ ᐃᔑᑕᑲᐧᓄᐣ 
www.ontario.ca/EDUparents

